
UVOD
Zakonski osnov prema kojem je Parlament Federacije BiH, po pripremljenom  prijedlogu Federalnog ministarstva okoliša i turizma, odnosno  Vlade Federacije BiH, donio Federalnu strategije zaštite okoliša sadržan je u odredbama člana 48. Zakona o zaštiti okoliša („Službene novine Federacije Bosne i Hercegovine“, broj 33/03).

Sastavni djelovi Federalne strategije zaštite okoliša (u daljem tekstu: Federalna strategija) su:

· Federalna strategija zaštite prirode

· Federalna strategija zaštite zraka
· Federalna strategija upravljanja otpadom

· Federalna strategija upravljanja vodama (rađena i implementirana posebno)

Obzirom da se Bosna i Hercegovine formalno i politički opredjelila za proces stabilizacije i pridruživanja Evropskoj uniji, a da je sektor okoliša jedan  od visoko pozicioniranih prioriteta Evropske unije, provođenje   Federalne strategije zaštite okoliša  i odgovarajućih strateških dokumenata za okoliš u Republici Srpskoj, Brčko Distriktu i na državnom nivou imaju  ključnu uloga na tom putu. 

Druga bitna dimenzija koja je  odredila strateška opredjeljenja i implementacione sadržaje   iz Federalne strategije je prilagođavanje Federacije BiH ( Bosne i Hercegovine) konceptu i filozofiji održivog razvoja. U najkraćem to znači da se mjere zaštite okoliša   provode u skladu sa tehno-ekonomskim mogućnostima BiH/FBiH društva, vodeći računa o socijalnim i drugim prilikama, što  predstavlja veliki izazov.

Za svaku od komponenti Federalne strategije, prema određenim strateškim i  operativnim ciljevima i mjerama iz akcionog plana vršilo se redovno praćenje realizacije, uz sumarno završno prikazivanje u ovom izvještaju. Federalna  strategija upravljanja vodama je urađena prema Zakonu o vodama („Službene novine Federacije BiH“, broj 70/06) i Zakonu o zaštiti okoliša („Službene novine Federacije Bosne i Hercegovine“, broj 33/03)  kojima je utvrđeno  da je Federalna strategija upravljanja vodama  sastavni dio Federalne strategije zaštite okoliša, ali je za njenu izradu, umjesto Federalnog ministarstva okoliša i turizma, nadležno Federalno ministarstvo poljoprivrede,vodoprivrede i šumarstva. U tom smislu nadležna federalna ministarstva za okoliš i vodoprivredu, su koordinirala i zajednički radila projektne zadatke, i vršili odgovarajuću saradnju kod  implementacije ovih strateških dokumenata. Realizacija akcionog plana Federalne strategije upravljanja vodama će biti predmet posebnog izvještaja kojeg će podnjeti Federalno ministarstvo poljoprivrede, vodoprivrede i šumarstva.

Bitno je također napomenuti, da je u skladu sa pripremljenim projektnim zadatkom,  osim Federalne strategije izrađen i dokument „Izvještaj o stanju okoliša Federacije BiH“, koji je na osnovu detaljne analize, obrađenih okolišnih indikatora temeljito obradio relevantnu problematiku stanja okoliša po svim komponentama u Federaciji BiH, dok je za potrebe Federalne strategije dat samo kraći prikaz stanja za svaku pojedinu oblast, odnosno strategiju. Napravljena matrica ovog izvještaja je dobar osnov za izradu periodičnih izvještaja o stanju okoliša u Federaciji BiH, što uz slične izvještaje iz Republike Srpske i Brčko Distrikta predstavlja glavninu izvještajnog materijala (cca 90%)  za izradu integralnog izvještaja o stanju okoliša za cijelu državu. Ovo je posebno važno kada se zna da se, iako je bilo formalno planirano Akcionim planom Federalne strategije, zbog određenih, prepreka još uvijek nije uspostavila Agencija za okoliš Bosne i Hercegovine ( ili Agencija za okoliš Federacije BiH) , niti Federalni zavod za zaštitu prirode. 

Za implementaciju Akcionog plana  Federalne strategije, gdje je bilo neophodno osigurati visok stepen vertikalne i horizontalne koordinacije i saradnje,  pored Federalnog ministarstva okoliša i turizma i Federalnog ministarstva poljoprivrede,vodoprivrede i šumarstva, određene aktivnosti prema konkretnim zaduženjima su provodila i slijedeća federalna ministarstva i federalne institucije: Federalno ministarstvo zdravstva; Federalno ministarstvo prostornog uređenja; Federalno ministarstvo energije, rudarstva i industrije; Federalno ministarstvo nauke i obrazovanja; Federalna uprava za inspekcijske poslove; Federalni hidrometeorološki zavod; Federalni agropedološki zavod; Federalna uprava za geodetske i imovinsko-pravne poslove; Agencija za vodno područje rijeke Save; Agencija za vodno područje Jadranskog mora i Fond za zaštitu okoliša.

 Nadalje, obzirom da je problematika zaštite okoliša u zajedničkoj ustavanoj nadležnosti između Federacije BiH i kantona, značajan dio aktivnosti koje proizilaze iz Federalne strategije  su bile u obavezi kantonalnih institucija, i predmetom su realizacije i izvještavanja na kantonalnom nivou.

Putem Ministarstva vanjske trgovine i ekonomskih odnosa Bosne i Hercegovine , koje ima nadležnost za zaštitu okoliša na državnom nivou, realizirane su brojne aktivnosti i projekti, koji se primarno vežu za međunarodne obaveze Bosne i Hercegovine (konvencije; protokoli; sporazumi; strateški dokumenti, izvještaji i sl.).

Međuentitetsko tijelo za okoliš, koje je uspostavljeno koordiniranim odlukama Vlade Federacije BiH i Vlade Republike Srpske, je pomagalo u realizaciji onih aktivnosti iz Federalne strategije gdje je bila neophodna saradnja prvenstveno između entitetskih institucija nadležnih za okoliš, kao i saradnja sa organima Brčko Distrikta.

U ovom izvještaju, kojeg treba da usvoji Vlada Federacije BiH, detaljno se obrađuje realizacija akcionog plana Federalne strategije po pojedinim strateškim i operativnim ciljevima i mjerama, uz odgovarajuće zaključno razmatranje na kraju.

AKCIONI PLAN  1. PRAVNI OKVIR ZAŠTITE OKOLIŠA
STRATEŠKI CILJ 1.1 UNAPREĐENJE PRAVNOG OKVIRA KROZ PRIBLIŽAVANJE STANDARDIMA OKOLIŠA EU, U CILJU POSTIZANJA ZAŠTITE ZDRAVLJA LJUDI I OKOLIŠA I ODRŽIVOG UPRAVLJANJA OKOLIŠEM

Za realizaciju ovog strateškog cilja određena su tri operativna cilja: 

1.1.1 Osigurati striktnu provedbu usvojenih propisa i preuzetih međunarodnih obaveza

1.1.2 Usaglasiti domaće zakonodavstvo o okolišu sa zakonodavstvom EU

1.1.3 Integrirati evropske sektorske politike o pitanju okoliša u sektorske politike FBiH

Operativni cilj 1.1.1. Osigurati striktnu provedbu usvojenih propisa i preuzetih međunarodnih obaveza

Provedba propisa

Striktna provedba propisa je jedna od najvažnijih aktivnosti u cilju postizanja održivog razvoja. U prethodnom periodu, izvršene su izmjene i dopune pojedinih zakona, doneseni novi, te izrađen niz podzakonskih akata za koje postoji pravna osnova u setu zakona o zaštiti okoliša i Zakonu o vodama.
Zaštita okoliša 
· Izvršene su izmjene i dopune  Zakona o zaštiti okoliša („Službene novine Federacije BiH“, broj 33/03), donošenjem Zakona o izmjenama i dopunama Zakona o zaštiti okoliša („Službene novine Federacije BiH“, broj 38/09),  i doneseni slijedeći provedbeni propisi:
· Pravilnik o izmjenama i dopunama pravilnika o uvjetima i kriterijima koje moraju ispunjavati nosioci izrade studije utjecaja na okoliš i visini naknade i ostalih troškova nastalih u postupku procjene utjecaja na okoliš („Službene novine Federacije BiH“, broj 29/08)
· Pravilnik o uslovima i kriterijima koje moraju ispunjavati ovlašteni nosioci izrade Studije o utjecaju na okoliš, visini pristojbi, naknada i ostalih troškova nastalih u postupku procjene utjecaja na okoliš („Službene novine Federacije BiH“, broj: 33/12)
· Pravilnik o utvrđivanju uvjeta, kriterija za odobravanje i održavanje certifikacije za članove u stručnim komisijama za ocjenu planova aktivnosti i studija o procjeni uticaja na okoliš u postupku izdavanja okolinske dozvole („Službene novine Federacije BiH“, broj: 94/12)
Upravljanje otpadom 

· Izvršene su izmjene i dopune Zakona o upravljanju otpadom (''Službene novine Federacije BiH, broj:33/03) donošenjem Zakona o izmjenama i dopunama Zakona o upravljanju otpadom (''Službene novine Federacije BiH'', broj:72/09 i 92/17).

· Doneseno je 8 provedbenih propisa (detaljno navedeni niže u tekstu) koji se odnose na ambalažni otpad, elektronski i elektronički otpad, medicinski otpad, životinjski otpad, zbrinjavanje plastičnih kesa tregerica, prekogranični promet otpada i informacioni sistem o otpadu

Zaštita zraka

· Izvršena je revizija Zakona o zaštiti zraka (Sl. novine FBiH, broj:33/03) donošenjem  Zakona o izmjenama i dopunama Zakona o zaštiti zraka (Sl. novine Federacije BiH, broj: 04/10), te doneseno 5 podzakonskih akata (detaljno navedeni niže u tekstu).  Postignuta je usaglašenost na novou FBiH. Pojedini kantoni su u okviru svog rada regulisali samo ona pitanja koja nisu obuhvaćena propisima sa nivoa FBIH, a što spada u specifičnost kantona. Ovi propisi su usaglašeni sa odredbama Zakona o zaštiti okoliša.

Zaštita prirode

· Doneseni su sljedeći zakoni: Zakon o zaštiti prirode („Službene novine Federacije BiH“ broj: 66/13), Zakon o genetički modifikovanim organizmima („Službeni glasnik BiH“, broj: 23/09), Zakon o NP „Una“ („Službene novine Federacije BiH“, broj: 44/08), te 6 podzakonska akata (detaljno navedeni niže u tekstu). 
Zaštita voda
U skladu sa Zakonom o vodama donesene su slijedeći provedbeni propisi koji su u nadležnosti Federalnog ministarstva okoliša i turizma:
· Pravilnik o utvrđivanju područja podložnih eutrofikaciji i osjetljivih na nitrate („Službene novine Federacije BiH“, broj 71/09)

· Pravilnik o monitoringu u područjima podložnim eutrofikaciji i osjetljivim na nitrate („Službene novine Federacije BiH“, broj 71/09)

· Pravilnik o postupcima i mjerama u slučajevima akcidenata na vodama i obalnom vodnom području („Službene novine Federacije BiH“, broj 71/09)

· Uredba o ispuštanju otpadnih voda u prirodne recipijente i sisteme javne kanalizacije („Službene novine Federacije BiH“, broj: 101/15 i 1/16).

· Pravilnik o načinu određivanja ekološki prihvatljivog protoka („Sl.novine FBiH br.4/13) (ovaj Pravilnik donosi Ministar Federalnog ministarstva vodoprivrede, poljoprivrede i šumarstva uza saglasnost ministra Federalnog ministarstva okoliša i turizma

Zaštita od buke 
Usvojen Zakon o zaštiti od buke („Službene novine Federacije BiH“, broj 110/12)

Ratifikacija međunarodnih ugovora i implementacija obaveza preuzetih iz međunarodnih Ugovora.

U prethodnom periodu BiH je ratificirala 10 međunarodnih ugovora iz oblasti okoliša, donijela odgovarajuće odluke i planove za provođenje konvencija i ugovora, kao što su: Konvencija Ujedinjenih nacija o biološkoj raznolikosti - UNCBD („SG BiH“ – MU broj: 12/02), Kartagena protokol o biološkoj sigurnosti Konvencije o biološkoj raznolikosti („SG BiH“ - MU bro:j 12/08), Protokol iz Kyota („SG BiH“ ‐ MU broj 03/08), Pariški sporazum uz Okvirnu konvenciju Ujedinjenih nacija o promjeni klime – UNFCCC („SG BiH“ – MU broj 01/17 ), Konvencija o međunarodnoj trgovini ugroženim vrstama divljih životinja i biljaka – CITES („SG BiH“ – MU broj 11/08), Konvencija o pristupu informacijama, učešću javnosti u odlučivanjui pristupu pravosuđu u pitanjima okoliša („SG BiH – MU“ broj 08/08), Konvencija o zaštiti evropskih divljih vrsta i prirodnih staništa – Bernska konvencija („SG BiH –MU“ broj 08/08), Konvencija o procjeni okolinskih utjecaja u prekograničnom kontekstu – ESPOO konvencija („SG BiH – MU“ broj 08/09),  Pekinški amandmani na Montrealski protokol o supstancama koje oštećuju ozonski omotač („SG BiH – MU“ broj 06/11), Protokol o strategijskoj procjeni okoliša Konvencije o procjeni uticaja na okoliš u prekograničnom kontekstu („SG BiH – MU“ broj 03/17), Konvencija o zaštiti migratornih vrsta divljih životinja (SGBIH – MU broj 8/17), Štokholmska konvencija o persistentnim organskim polutantima („SG BiH – MU“ broj 01/10), itd.
Federalno ministarstvo okoliša i turizma ima konkretna zaduženja za koordinaciju i provođenje aktivnosti za: Kovenenciju Ujedinjenih nacija o biodiverzitetu,  Konvenciju o pristupu informacijama, učešću javnosti u odlučivanju i pristup pravdi u okolišnim pitanjima . (Aarhuska konvencija) i Konvenciju o prekograničnom zagađenju zraka na velikim udljenostima. Dodatno, iako Bosna i Hercegovina nije formalno pristupila Evropskoj agenciji za okoliš, Federalno ministarstvo okoliša i turizma koordinira sve aktivnosti saradnje Bosne i Hercegovine u sistemu Evropske  informacione i opservacione mreže. 
Implementacija Konvencije o biološkoj raznolikosti: 

U proteklom periodu provedene su brojne aktivnosti na ispunjavanju obaveza prema  Konvenciji o biološkoj raznolikosti:

· Usvojena je Strategija i akcioni plan zaštite biološke i pejzažne raznolikosti za period 2008 -2015. godine, a potom Nacionalna Strategija i akcioni plan za zaštitu biološke raznolikosti (NBSAP) za period 2015-2020. godina

· Urađeno je i dostavljeno pet nacionalnih izvještaja prema sekretarijatu Konvenciji o biološkoj raznolikosti, a 2018. godine je započeta izrada 6. Nacionalnog izvještaja.

· Pokrenuta je inicijativa za pristup Nagoya Protokolu o pristupu genetskim resursima i fer i ravnopravnoj raspodjeli koristi koje proizilaze od njihovog korištenja  

· Uspostavljen je nacionalni mehanizam za razmjenu informacija, podataka i saznanja o biološkoj raznolikosti (Clearing-House Mechanism)

Implementacija obaveza u skladu sa Baselskom konvencijom o nadzoru prekograničnog prometa opasnog otpada i njegovu odlaganju

Federalno ministarstvo okoliša i turizma na osnovu Odluke o ratifikaciji Konvencije o kontroli prekograničnog prometa opasnog otpada i njegovom odlaganju („Službeni glasnik BiH“, broj: 31/00) i Odluke o uvjetima prekograničnog prometa opasnog otpada u skladu sa konvenciji o kontroli prekograničnog kretanja opasnih otpada i njihovu zbirnjavanju (“Službeni glasnik BiH”,broj:83/16) je ovlaštena institucija za prekogranični promet opasnog otpada koji obuhvaća uvoz, izvoz i provoz otpada na području Federacije Bosne i Hercegovine na ekološki prihvatljiv način. 

Prekogranični promet i prikupljanje opasnog otpada na području Federacije BiH je regulisano Zakonom o upravljanju otpadom („Službene novine Federacije BiH“, broj: 33/03, 72/09 i 92/17) i Pravilnikom o prekograničnom prometu otpada („Službene novine Federacije BiH“, broj: 7/11 i 39/15). 

U skladu sa zakonskom regulativom na području Federacije Bosne i Hercegovine postoje ovlašteni subjekti za prikupljanje i izvoz opasnog otpada na ekološki prihvatljiv način. Subjekti koji su registrovani za prikupljanje i izvoz opasnog otpada u Federaciji Bosne i Hercegovine su: ''Grioss'', d.o.o. Grude, ‘’Kemis’’, d.o.o., Lukavac i ‘’Kemokop’’, d.o.o. Tuzla. Navedeni privredni subjekti su uz saglasnost Federalnog ministarstva okoliša i turizma u periodu od 2015.-2017. godine prikupili i izvezli iz Federacije Bosne i Hercegovine ukupno 16.598,11 tona opasnog otpada.  Prosječno na godišnjem nivou se izvozi 5.532,7 tona opasnog otpada. Opasni otpad koji se izvozi uglavnom čine: muljevi od boja i lakova; farmaceutski otpad i citostatici, građevinski otpad koji sadrži azbest; električni i elektronski otpad; fluorescentne cijevi; otpadna ulja; otpadni akumulatori, itd. Opasni otpad je izvezen i zbrinut na ekološki prihvatljiv način u skladu sa odredbama Baselske konvencije u zemlje Evropske unije kao što su: Austrija, Slovenija, Hrvatska, Njemačka, Francuska i Češka.

Implemetacija UNFCCC i Stokholmske konvencije

Doneseni su strateški dokumenti i izvještaji po obavezama članstva u okviru UNFCCC konvencije i Štokholmske konvencije o postojanaim organskim zagađivačima.Aktivnosti BiH kao zemlje u razvoju na provedbi UNFCCC konvencije kroz protokole (ranije Kyoto protokol, zamijenjen Pariskim sporazumom)  se vrši u skladu sa Strategijom prilagođavanja na klimatske promjene i  niskoemisionog razvoja za Bosnu i Hercegovinu i usvojenim Nacionalnim mjerama Bosne i Hercegovine kojima će se doprinjeti 
Implementacija Konvencije o pristupu informacijama, učešću javnosti u odlučivanju i pristupu pravosuđu u pitanjima okoliša tzv. Aarhuska konvencija („SG BiH – MU“ broj 08/08),
Odredbe Aarhuske konvencije su na odgovarajući način ugrađene u okolišne propise Federacije BiH, prvenstveno u Zakon o zaštiti okoliša, i provode se prema uređenim procedurama.

U 2017.godini urađen III. Nacionalni izvještaj Bosne i Hercegovine o provedbi Aarhuske konvencije u skladu s odlukom IV/4 (ECE/MP.PP/2011/2/Add.1), i podnesen sekretarijatu
Provedba ugovora o uspostavi energetske zajednice

U skladu sa odredbama Direktive o velikim postrojenjima sa sagorijevanje, BiH je iskoristila fleksibilni mehanizam u pogledu implementacije odredbi Direktive koji podrazumijeva izradu NERPa (Nacionalnog plana smanjenja emisija iz velikih postrojenja za sagorijevanje). NERP je usvojen od strane Vijeća Ministara BiH 30.12.2015. godine i u skladu sa datim rokom kroz Odluke Ministarskog vijeća Energetske zajednice (EZ) i dostavljen i Sekretarijatu EZ,.

BiH je po pitanju implementacije Direktive o sadržaju sumpora zaprimila otvoreno pismo zbog neuspostavljanja pravnog okvira  o kvalitetu goriva. Odluka Vijeća Ministara regulira  kvalitet tečnih naftnih goriva. Pokrenute su aktivnosti, formirana radna grupa Rješenjem ministra Ministarstva vanjske trgovine i ekonomskih odnosa BiH za izradu prijedloga Odluke sa ciljem usaglašavanja sa odredbama odnosne Direktive.  

Operativni cilj 1.1.2. Usaglasiti domaće zakonodavstvo o okolišu sa zakonodavstvom EU

Potpisivanjem Sporazuma o stabilizaciji i pridruživanju (SSP) 2008. godine, BiH je preuzela obavezu prilagođavanja zakonodavstva sa pravnom stečevinom EU u oblasti okoliša. U skladu sa EU Agendom 2000,  zemlje kandidati za članstvo u EU treba da usvoje državne strategije za postepeno i efektivno usklađivanje svog zakonodavstva sa pravnom stečevinom EU, što je proces koji mora početi prije pridruživanja. U okviru projekta IPA (2011-2014), ‘’Jačanje institucija za zaštitu okoliša i pripreme za predpristupne fondove BiH - EnvIS’’ finansiranom od strane od strane Evropske unije pripremljena su 4 radna strateška dokumenta za prilagođavanje zakonodavstva BiH sa pravnom stečevinom EU u oblasti okoliša. Sva četiri dokumenta - Strategija aproksimacije za BiH (EAS BiH), Strategija aproksimacije za Federaciju BiH (sa sadašnjim nazivom Program aproksimacije propisa Federacije BiH sa pravnom stečevinom EU u oblasti okoliša), istim dokumentima za Republiku Srpsku i Brčko Distrikt, zajednički čine sveobuhvatnu platformu za nastavak procesa prilagođavanja propisa na svim nivoima u BiH, sa propisima EU u oblasti zaštite okoliša (Poglavlje 27. Okoliš i klimatske promjene) 

Strategiju aproksimacije propisa pravnoj stečevini EU u oblasti zaštite okoliša je usvojilo Vijeće ministara u maju 2017. godine. Program aprokismacije propisa Federacije BiH sa pravnom stečevinom EU u oblasti okoliša usvojila je Vlada FBiH  u februaru 2017. godine. Program aproksimacije definira ključne prioritetne oblasti i ciljeve koje je potrebno postići do dana pridruživanja, kao i raspored za buduću potpunu usklađenost.

Analiza usaglašenosti propisa sa zakonodavstvom EU je vršena na godišnjoj osnovi u periodu od 2006. do 2016. godine u oblastima: horizontalno zakonodavstvo, kvalitet zraka, upravljanje vodama, upravljanja otpadom, zaštita prirode, industrijsko zagađenje, buka, klimatske promjene i hemikalije. Prema Izvještaju o procjeni napretka za 2016. godinu, u narednoj tabeli je dat pregled usklađenosti okolišnog zakonodavstva Federacije BiH sa najvažnijim EU direktivama u oblasti okoliša.

Usvajanje novih i usklađivanje postojećih propisa sa propisima EU
Prilikom izrade novih propisa iz oblasti zaštite okoliša, kao i prilikom izrade izmjena i dopuna postojećih propisa, redovno se vrši njihovo proceduralno usklađivanje sa pravnim stečevinama Evropske unije iz poglavlja 27.okoliš i klimatske promjene, a uz nadzor i odobravanje Ureda Vlade Federacije BiH za zakonodavstvo i usklađenost sa propisima EU.  

U izvještajnom periodu rađeni su slijedeći propisi okolišne legislative, koji su usklađivani sa EU propisima ( po oblastima):
Zaštita okoliša 

· Izvršene su izmjene i dopune  Zakona o zaštiti okoliša („Službene novine Federacije BiH“, broj 33/03), donošenjem Zakona o izmjenama i dopunama Zakona o zaštiti okoliša („Službene novine Federacije BiH“, broj 38/09),  i doneseni slijedeći provedbeni propisi:
· Pravilnik o izmjenama i dopunama pravilnika o uvjetima i kriterijima koje moraju ispunjavati nosioci izrade studije utjecaja na okoliš i visini naknade i ostalih troškova nastalih u postupku procjene utjecaja na okoliš („Službene novine Federacije BiH“, broj 29/08)
· Pravilnik o uslovima i kriterijima koje moraju ispunjavati ovlašteni nosioci izrade Studije o utjecaju na okoliš, visini pristojbi, naknada i ostalih troškova nastalih u postupku procjene utjecaja na okoliš („Službene novine Federacije BiH“, broj: 33/12)
· Pravilnik o utvrđivanju uvjeta, kriterija za odobravanje i održavanje certifikacije za članove u stručnim komisijama za ocjenu planova aktivnosti i studija o procjeni uticaja na okoliš u postupku izdavanja okolinske dozvole („Službene novine Federacije BiH“, broj: 94/12)
· Izrađen je prijedlog novog Zakona o zaštiti okoliša, koji je utvrđen na Vladi FBiH i upućen u parlamentarnu proceduru u aprilu 2018. godine.

Upravljanje otpadom

· Izvršene su izmjene i dopune Zakona o upravljanju otpadom („Službene novine Federacije BiH“, broj: 33/03) donošenjem Zakona o izmjenama i dopunama Zakona o upravljanju otpadom („Službene novine Federacije BiH“, br. 72/09 i 92/17) sa ciljem stvaranja pravnog osnova za provedbu mjera iz Strategije i transpoziciju odredbi EU zakonodavstva. Transpozicija odredbi EU zakonodavstva se posebno odnosi na donošenje provedbenih propisa za posebne kategorije otpada kao što su: otpadni akumulatori, otpadna ulja, otpadne gume, otpadna vozila, itd.

Doneseni su  sljedeći provedbeni propisi: 

· Pravilnik o životinjskom otpadu i drugim neopasnim materijalima prirodnog porijekla koji se mogu koristiti u poljoprivredne svrhe („Službene novine Federacije BiH“, br. 8/08)

· Pravilnik o obrascu, sadržaju i postupku obavještavanja o važnim karakteristikama proizvoda i ambalaže od strane proizvođača („Službene novine Federacije BiH“, br. 8/08)

· Pravilnik o upravljanju medicinskim otpadom („Službene novine Federacije BiH“, br. 77/08)

· Pravilnik o upravljanju ambalažom i ambalažnim otpadom („Službene novine Federacije BiH“, br. 88/11 i 28/13, 8/16, 54/16 i 103/16, 84/17) u skladu sa Direktivom 94/62/EZ o ambalaži i ambalažnom otpadu.

· Pravilnik o upravljanju otpadnom elektronskom i električnom opremom („Službene novine Federacije BiH“, br. 87/12, 107/14, 79/16 i 8/16, 12/18) u skladu sa Direktivom 2012/19/EU i Direktivom 2008/98/EZ.

· Pravilnik o prekograničnom prometu otpada („Službene novine Federacije BiH“, br. 7/11 i 39/15) u skladu sa Regulativom 1013/2009.

· Uredba o naknadama za plastične kese tregerice („Službene novine Federacije BiH“, br. 9/14)

· Uredba o informacionom sistemu upravljanja otpadom („Službene novine Federacije BiH“, br. 97/18) u skladu sa Direktivom 401/2009/EZ Evropskog parlamenta i vijeća o Evropskog agenciji za okoliš i Evropskoj informacijskoj i promatračkoj mreži za okoliša i Direktivom 2003/4/EZ Evropskog parlamenta i vijeća o javnom pristupu informacijama o okolišu i stavljanju van snage Direktive Vijeća 90/313/EEZ.

Zaštita zraka

· Izvršena je revizija Zakona o zaštiti zraka („Službene novine Federacije BiH, br. 33/03) donošenjem  Zakona o izmjenama i dopunama Zakona o zaštiti zraka („Službene novine Federacije BiH, br.04/10) u cilju stvaranja pravnog temelja za provedbu mjera iz Strategije, te transpoziciju odredbi EU zakonodavstva u dijelu kvaliteta zraka. Sa ciljem dalje transpozicije EU zakonodavstva na polju zaštite zraka i klimatskih promjena pristupilo se izradi novog Zakona o zaštiti zraka, koji je trenutno u fazi konsultacija

· Donesen je Zakon o energijskoj efikasnosti („Službene novine Federacije BiH“, br. 22/17)

· Doneseni su sljedeći podzakonski akti: 

· Pravilnik o graničnim vrijednostima emisije zagađujućih materija iz postrojenja za sagorijevanje („Službene novine Federacije BiH, br. 03/2013), te  revidiran kroz izmjene i dopune („Službene novine Federacije BiH“, br. 92/17) kojim je izvršeno usklađivanje sa odredbama Direktive 2001/80 o velikim postrojenjima sa sagorijevanjem i odlukama ministarskog vijeća energetske zajednice za zemlje članice Ugovora o energetskoj zajednici 

· Pravilnik o monitoringu emisija zagađujućih materija („Službene novine Federacije BiH“, br. 9/14), te revidiran kroz izmjene i dopune („Službene novine Federacije BiH“, br. 97/17) kojim je izvršeno usaglašavanje sa odredbama LCP direktive u dijelu monitoringa emisija iz velikih postrojenja za sagorijevanje

· Pravilnik o načinu vršenja monitoringa kvaliteta zraka i definiranju vrsta zagađujućih materija i drugih standarda kvaliteta zraka („Službene novine Federacije BiH“, br. 01/12) u skladu sa Direktivom 2008/50 o ocjeni i upravljanju kvalitetom ambijentalnog zraka i koja reguliše SO2, NO2, NOX, lebdeće čestive i Pb u zraku i Direktivom 2004/107 koja se odnosi na arsen, kadmijum, živu, nikl i aromatične ugljovodonike u ambijentalnom zraku

· Izmjene i dopune Pravilnika o monitoringu kvaliteta zraka („Službene novine Federacije BiH“, br.9/16) 

· Pravilnik o graničnim vrijednostima emisje zagađujućih materija iz postrojenja za sagorijevanje („Službene novine Federacije BiH“, br. 03/2013)

· Po osnovu Zakona o Fondu za zaštitu okoliša donesena je Uredba o posebnim naknadama za okoliš koje se plaćaju pri registraciji motornih vozila („Službene novine Federacije BiH“, br.14/2011 i 26/2011)

· Na osnovu Zakona o energijskoj efikasnosti usvojena je Uredba Vlade FBiH o provođenju energijskih audita i izdavanju energijskog certifikata („Službene novine Federacije BiH“, br. 87/18), te Uredba o uslovima za davanje i oduzimanje ovlaštenja za obavljanje energijskih audita i energijsko certificiranje zgrada („Službene novine Federacije BiH“, br. 87/18).

· Vijeće Ministara je donesenom Odlukom iz aprila 2016. godine propisalo da  u Bosnu i Hercegovinu mogu biti uvezena samo ona vozila koja ispunjavaju Euro 4 standard

Zaštita prirode
· Donesen je novi Zakon o zaštiti prirode („Službene novine Federacije BiH“ broj: 66/13), kojim su transponirane odredbe Direktive 2009/147/EZ o staništima i Direktive 92/43/EEC o pticama. Potpuno usaglašavanje sa ovim direktivama je predviđeno u narednom periodu donošenjem podzakonskih akata.

· Doneseni su sljedeći podzakonski akti:

· Pravilnik o načinu provođenja procjene rizika i izrade studije procjene rizika uvođenja, ponovnog uvođenja i uzgoja stranih vrsta i postupak izdavanja dozvole za unošenje stranih vrsta u Federaciju BiH. („Službene novine Federacije BiH“, broj: 102/15).
· Zakon o Nacionalnom parku „Una“ („Službene novine Federacije BiH“, broj 44/08) i 
· Pravilnik o organizaciji, načinu rada i ovlastima nadzorničke službe zaštite prirode NP „Una“ („Službene novine Federacije BiH“, broj 33/13)
Zaštita voda
· Uredba o uslovima ispuštanja otpadnih voda u okoliš i sisteme javne kanalizacije („Službene novine Federacije BiH“, br. 101/15; 1/16 i 101/18) usaglašavan sa Direktivom 91/271/EEZ:o pročišćavanju komunalnih otpadnih voda
· Rješenje o proglašenju zaštićenih područja podložnih eutrofikaciji i osjetljivih  na nitrate u FBiH („Službene novine Federacije BiH“, broj: 84/18)
· Pravilnik o utvrđivanju područja podložnih eutrofikaciji i osjetljivih na nitrate („Službene novine Federacije BiH“, broj 71/09)

· Pravilnik o monitoringu u područjima podložnim eutrofikaciji i osjetljivim na nitrate („Službene novine Federacije BiH“, broj 71/09)

· Pravilnik o postupcima i mjerama u slučajevima akcidenata na vodama i obalnom vodnom području („Službene novine Federacije BiH“, broj 71/09)

· Pravilnik o načinu određivanja ekoliški prihvatljivog protoka („Sl.novine FBiH br.4/13) (ovaj Pravilnik donosi Ministar Federalnog ministarstva vodoprivrede, poljoprivrede i šumarstva uza saglasnost ministra Federalnog ministarstva okoliša i turizma

· Pravilnik o izmjenama i dopunama Pravilnika o postupcima i mjerama u slučajevima akcidenata na vodama i obalnom vodnom zemljištu (Službene novine Federacije BiH br. 102/18)
· Rješenje o proglašenju zaštićenih područja podložnih eutrofikaciji i osjetljivih na nitrate u FBiH („Službene novine Federacije BiH“, broj: 84/18) usgalašavan sa Nitratnom direktivom 91/676/EEC
Zaštita od buke
Zakon o zaštiti od buke („Službene novine Federacije BiH“, broj 110/12)

Operativni cilj 1.1.3: Integrirati evropske sektorske politike o pitanju okoliša u sektorske politike FBiH 

Integriranje politike zaštite okoliša u  politike drugih sektora (prostorno planiranje, upravljanje vodama, energetika, promet, poljoprivreda, rudarstvo, šumarstvo industrija, turizam i dr.) se odvija djelimično kroz saradnju organa unutar organizacije organa uprave u FBiH.

Međusektorska koordinacija se redovno odvija u toku procesa izrade propisa u FBiH.
AKCIONI PLAN  2. INSTITUCIONALNI OKVIR ZAŠTITE OKOLIŠA
STRATEŠKI CILJ 2.1 DECNTRALIZIRANA I EFIKASNA OKOLIŠNA ADMINISTRACIJA SPOSOBNA ODGOVORITI ZAHTJEVIMA ZA ĈLANSTVOM U EU

Za realizaciju ovog strateškog cilja određena su tri operativna cilja: 

2.1.1
Stvaranje stručnih kapaciteta u sektoru okoliša u FBiH 

2.1.2
Institucionalno jačanje sektora okoliša u FBiH

2.1.3
Uspostava međusektorske saradnje i saradnje ministarstava koja se bave segmentima okoliša sa vladinim federalnim zavodima i upravama

2.1.1
Stvaranje stručnih kapaciteta u sektoru okoliša u Federaciji BiH

Stručno usavršavanje postojećeg kadra u sektoru okoliša se vrši na osnovu programa obuke Direkcije za Evropske integracije, putem obuka i usavršavanja koje provodi Agencija za državnu službu Federacije Bosne i Hercegovine, te u okviru realizacije brojnih projekata koji imaju za cilj jačanje kapaciteta institucija u oblasti zaštite okoliša.

2.1.2
Institucionalno jačanje sektora okoliša u Federaciji BiH

Reorganizacija sektora okoliša s ciljem uspostave stručnih i administarativnih kapaciteta je u periodu važenja Federalne strategije zaštite okoliša djelimično izvršena. 

U skladu sa Zakonom o Fondu za zaštitu okoliša FBiH (Sl. novine FBiH, broj 33/03), 2010. godine operativno je upostavljen i počeo sa radom Fond za zaštitu okoliša FBiH.

Upravni i stručni kapaciteti su još nedovoljni za adekvatnu povedbu politike okoliša.

2.1.3
Uspostava međusektorske saradnje i saradnje ministarstava koja se bave segmentima okoliša sa vladinim federalnim zavodima i upravama

Međusektorska saradnja je formalizirana u okviru propisa koji definiraju rad organa uprave. Postoji saradnja određenih resorsa po pitanju izrade pavnog okvira, definiranja sektorskih politika, provođenja međunarodnih obaveza, itd. 

AKCIONI PLAN  3. EKONOMSKI INSTRUMENTI ZAŠTITE OKOLIŠA

Ekonomski instrumenti zaštite okoliša djelimično su uspostavljeni kroz uspostavu i funkcioniranje Fonda za zaštitu okoliša u FBiH u skladu sa Zakonom o Fondu za zaštitu okoliša Federacije BiH (Sl. novine FBiH, broj 33/03), te po osnovu Zakona o upravljanju otpadom i Zakona o  vodama. 

Fond za zaštitu okoliša u skladu sa odredbama Zakona o Fondu izrađuje program rada Fonda kojeg dostavlja na razmatranje i usvajanje od strane Vlade FBiH, koji definira prioritetne aktivnosti u tekućoj godini za trošenja prihoda Fonda ostvarenih po osnovu naknada.

Fond finansira realizaciju programa i projekata zaštite okoliša, gdje se odabir projekata vrši isključivo po javnom pozivu koji Fond objavljuje najmanje jednom godišnje. 

Operativni cilj 3.1.1.3. Izrađivati godišnji plan trošenja prihoda od ekonomskih instrumenata

Prihodi Fonda

Prema odredbama Zakona o Fondu za zaštitu okoliša Federacije BiH, prihodi Fonda za ostvarivanje djelatnosti Fonda, trebaju da se osiguravaju iz naknada, i to: 

· naknada zagađivača okoliša,  

· naknada korisnika okoliša, te  

· posebne naknade za okoliš koja se plaća pri svakoj registraciji motornih vozila.

Kako bi prikupljanje ovih naknada bilo moguće, bilo je potrebno da nadležno ministrastvo (FMOiT) donese provedbene propise za pojedine vrste naknada kojim se uređuje način obračuna i naplate naknada.


1. Prihod ostvaren prikupljanjem naknada propisanih Uredbom o vrstama naknade i kriterijumima za obračun naknada za zagađivače zraka (Službene novine FBiH broj: 66/11 od 12.10.2011. godine) i Pravilnikom o načinu obračunavanja i plaćanja, te rokovima obračunavanja i plaćanja naknada za zagađivače zraka (Službene novine FBIH broj: 79. od 23.11.2011. godine). 

2. Prihodi ostvareni na osnovu Uredbe o naknadama za plastične kese tregerice (Službene novine FBiH broj 9 od 05.02.2014. godine). Obveznici plaćanja naknade su trgovci registrovani na području Federacije BiH, koji troše za vlastite potrebe ili stavljaju u promet plastične kese tregerice debljine do 20 mikrona. Naplata ove vrste prihoda primjenjuje se od početka 2014. godine.

3. Prihod ostvaren prikupljanjem posebnih naknada za okoliš koje se plaćaju pri registraciji motornih vozila propisane Uredbom o posebnim naknadama za okoliš koje se plaćaju pri registraciji motoronih vozila (Službene novine FBiH broj: 14/11 od 30.03.2011. godine i Uredbom o izmjeni Uredbe o posebnim naknadama za okoliš koje se plaćaju pri registraciji motornih vozila Službene novine FBiH broj: 26/11 od 16.05.2011. godine). Ova Uredba stupila je na snagu 08.04.2011. godine i naplata ove vrste naknada otpočela je u drugom polugodištu 2011. godine. Jedinična naknada iz ove Uredbe plaćana je do isteka dvije godine od dana stupanja na snagu Uredbe odnosno do 08.04.2013. godine kada je došlo do promjene načina obračuna. Od aprila mjeseca 2013. godine prilikom obračuna posebne naknade koja se plaća pri svakoj registraciji motornih vozila, primjenjuje se korektivni koeficijent ovisno o vrsti motora, pogonskog goriva, zapremini ili snazi motora i starosti vozila. (Mjera 6.1.4 Smanjenje zagađivanje zraka od saobraćaja u gradovima, 6.1.4.2: Izrada mehanizma za uvođenje naknada za okolinu zbog ispuštanja gasova od motornih vozila - plaća se pri registraciji vozila) 

4. Propisi koji bi uredili naknade za korisnike okoliša nisu donešeni, tako da ova vrsta prihoda nije ostvarena. Kroz Operativni cilj 5.1.2 Strategije koji glasi: Ojačati i uspostaviti institucionalni okvir neophodan za provođenje regulative i funkcioniranje ISUZ, podrazumjeva i Mjeru 5.1.2.4: Uspostava odjela u Fondu za okoliš koji bi prikupljao novac i upravljao njegovom potrošnjom, predviđeno je uvođenje ovih naknada. Ovaj fond bi bio dio Fonda za okoliš i prikupljao bi sredstva koja su korisnici obavezni izdvojiti na ime troškova korištenja zemljišta. Ovakav sistem nije uspostavljen (propisi nisu donešeni), ali Fond jeste sistematizacijom predvidio odjel za zaštitu tla. Uvjet za operativno funkcioniranje ovog odjela je donošenje propisa za ovu oblast.

Zakonom o Fondu za zaštitu okoliša Federacije Bosne i Hercegovine u članu 25. (Službene novine FBiH broj 33/03 od 17.07.2003. godine) propisana je obaveza Fonda da prikupljene posebne naknade za okoliš koje se plaćaju pri registraciji motornih vozila kao i naknade za zagađivače zraka, te naknade za plastične kese tregerice, rasporedi između Federacije i kantona u odnosu Federacija - 30% i kanton - 70%, što se redovno i provodi.

Fond, također, ubire i prihode po osnovu Zakona o vodama kao i prihode po Zakonu o upravljanju otpadom. 

Ostvareni Prihodi u periodu 2008-2018:

Prihodi ostvareni po osnovu Zakona o Fondu se raspoređuju tako da se 70% proslijedi odmah prema kantonima, dok sa 30% raspolaže Fond tako što ta sredstva ulaže u programe i projekte zaštite okoliša kroz Javne pozive za dodjelu sredstava.

Prihodi ostvareni na osnovu Zakona o vodama se koriste u skladu sa odredbama ovog zakona za sufinansiranje projekata zaštite voda.

Prihodi koji se ostvaruju na temelju Zakona o upravljanju otpadom, odnosno provedbenih propisa iz ove oblasti se do sada realiziraju samo po osnovi plasmana ambalaže i električnih i elektroničkih proizvoda i to u vrlo ograničenom obimu, jer je upravljanje ovim posebnim kategorijama otpada riješeno po sistemu produžene odgovornosti proizvođača i uvoznika, te se naknade prikupljaju sa-mo od subjekata koji nisu uključeni u sistem operatera. Ova sredstva se ulažu isključivo u projekte upravljanja otpadom.

Prema Zakonu o Fondu, Fond je dužan uraditi godišnji i četverogodišnji program rada i finansijski plan, što se realizira redovno. 

Rashodi Fonda

	U narednoj tabeli dat je prikaz sredstava koja su proslijeđena prema kantonima. Prema Zakonu o Fondu, nije predviđen način kontrole utroška ovih sredstava, kao što nije stvorena zakonska obaveza kantonima da izvještavaju o njihovom utrošku. U tom smislu, Fond ne raspolaže podacima o utrošku sredstava raspoređenih u kantone. 

raspodjela 70% kantonima
	2011
	2012
	2013
	2014
	2015
	2016
	2017
	2018

	Naknade pri registraciji motornih vozila
	4,437,273
	7,686,482
	9,419,318
	10,124,434
	10,375,762
	10,766,316
	11,117,304
	11,578,191

	Naknade zagađivača zraka
	0
	2,689,029
	4,722,741
	4,130,280
	4,504,387
	4,402,649
	6,025,729
	5,658,910

	Naknade za plastične kese tregerice
	0
	0
	0
	208,695
	213,254
	124,165
	128,550
	92,427

	UKUPNO PROSLIJEĐENO KANTONIMA
	4,437,273
	10,375,511
	14,142,059
	14,463,408
	15,093,402
	15,293,130
	17,271,583
	17,329,528


Što se tiče ulaganja sredstava koja ostaju Fondu, ista se svake godine ulažu za sufinansiranje programa i projekata zaštite okoliša koji se odabiru putem Javnog poziva. U skladu sa navedenim, Fond svake godine uz finansijski plan, predlaže i program rada koji odobrava Vlada FBiH. Kroz program rada se nastoje obuhvatiti sve oblasti zaštite okoliša i zaštite voda. Za program rada se svake godine traže smjernice federalnih ministarstava nadležnih za pojedine segmente okoliša. 

Programske aktivnosti Fonda kroz prethodne godine:

1. Projekti od značaja za FBiH

a) Projekti zaštite voda od značaja za FBiH po Odluci Vlade FBiH;

b) WATSAN projekt vodosnabdijevanja i sanitacije u FBiH 

c) Ostali projekti zaštite voda od značaja za FBiH (projekti izgradnje kanalizacionih sistema i postrojenja za prečišćavanje otpadnih voda u skladu sa Planovima upravljanja vodnim područjima, kao i za implementaciju mjera unutar osjetljivih područja, te posebno projekti zaštite izvorišta)

d) Projekti i studije u cilju ispunjavanja ciljeva federalne strategije zaštite okoliša (finansiranje izrade strateških planova, projekata i studija iz oblasti zaštite okoliša kojima se stvaraju preduvjeti za dalje aktivnosti na realizaciji i implementaciji planova, za apliciranje programa za finansiranje po osnovu grantova iz međunarodnih fondova, kao preduvjet za povoljne kreditne linije);

e) Projekti zaštite okoliša urbanih centara (sredstva za kapitalne projekte iz oblasti zaštite okoliša, a naročito zaštite okoliša urbanih centara FBiH većih od 100.000 stanovnika, te sufinansiranje izrade Idejnog projekta za snabdijevanje toplotnom energijom iz TE Kakanj područja do/i Sarajeva)

f) Projekti uspostavljanja federalne mreže monitoringa kvalitete zraka;

g) Projekti zaštite Prirode (projekti koji se odnose na inventarizaciju vrsta i staništa, kao i na procjenu ugroženosti vrsta i staništa u skladu sa IUCN standardima, kao i podrška zaštićenim prirodnim područjima i njihovom umrežavanju);

h) Projekti zaštite i remedijacije tla.

2. Ostali projekti zaštite okoliša

a. Projekti podrške razvoju lokalnih zajednica koji se uglavnom odnose na komunalnu infrastrukturu lokalnog nivoa, i to izgradnju kanalizacijskih sistema, kao i smanjenje i sanaciju gubitaka u vodovodnim sistemima.

b. Jačanje javne svijesti u području zaštite okoliša i energijske efikasnosti na teritoriji FBiH i to kroz medijske kampanje, projekte zaštite okoliša nevladinih organizacija, održavanje manifestacija, kongresa, simpozija sa aktulenim temama zaštite okoliša i energijske efikasnosti. 

c. Aktivnosti zaštite i očuvanja kvalitete zraka, sa posebnim akcentom na razvojne programe i aktivnosti koji za cilj imaju ostvarivanje učinkovitog i održivog prevoza roba smanjivanjem po-trošnje energije i emisija stakleničkih plinova na najmanju mjeru, kao i programe korištenja alter-nativnih izvora energije u saobraćaju, smanjenje broja malih ložišta u urbanim cjelinama i sl. (npr. projekti ekonomičnijeg korištenja goriva, korištenja povoljnijih vrsta goriva u cilju smanjenja štet-nih emisija plinova u zrak i sl.).  Projekti i aktivnosti privrednih subjekata koji imaju za cilj kontrolu i smanjenje emisija zagađujućih materija u zrak.

d. U okviru ove stavke realizira se GEF projekat koji Fond realizira u saradnji sa UNDP-om. Isti je započet 2014. godine i trajat će do sredine 2019. godine. 

e. Ovom aktivnošću, radi postizanja cilja održivog upravljanja otpadom, potiču se projekti na uspostavljanju reciklažnih dvorišta, zelenih otoka, centara za upravljanje otpadom, sanacije i zat-varanja općinskih odlagališta, projekti mjerenja i evidentiranja količina otpada, izgradnje objekata za tretman biorazgradivog i reciklabilnog otpada i objekata za proizvodnju energenta iz otpada, pro-jekti na uspostavljanju mehanizama upravljanja opasnim otpadom, smanjenja nastalog otpada po količini u industriji, te tretiranje otpada na način kojim se osigurava povrat upotrebljivog materijala iz njega, kao i dijelom jačanja kapaciteta komunalnih preduzeća.

3. Unapređenje korištenja energije

a. Energijska efikasnost u stambenim i nestambenim objektima. 

b. Energijska efikasnost u javnim uslugama (komunalne usluge);

c. Energijska efikasnost u industriji.

U ovu svrhu se sredstva Fonda koriste za sufinansiranje izrade strateših planova, programa, projekata, studija i slične dokumentacije iz oblasti energijske efikasnosti čija je svrha ispunjenje zakonskih obaveza ili se istim stvaraju preduslovi za dalje aktivnosti na realizaciji i implementaciji planova i projekata. Također se ovim sredstvima podržavaju i projekti provođenja infrastrukturnih mjera povećanja energijske efikasnosti kroz navedene aktivnosti. 

4. Interventni projekti

Programi i projekti za sanaciju šteta nastalih prirodnim nepogodama kao i drugi hitni projekti prevencije zagađenja i ekoloških nesreća na teritoriji FBiH.

a. 5. Programi i projekti za sufinansiranje sa međunarodnim institucijama

b. Projekat Regionalni vodovod "Plava voda";

c. GED projekat - Energijska efikasnost u zgradarstvu: Jačanje kapaciteta i smanjenje troškova korisnika javnih objekata FBiH kroz povećanje energetske efikasnosti, racionalizaciju upravljanja energijom i smanjenjem emisije u zrak u saradnji sa UNDP;

d. GIZ - „Promocija energetske efikasnosti u BiH“;

e. Niskokarbonski razvoj urbanih sredina u BiH u saradnji sa UNDP-om;

f. Zapošljavanje i sigurnost snabdjevanja energijom iz biomase za BiH u saradnji sa UNDP-om;

g. Sufinansiranje mjera povećanja energijske efikasnosti u javnom sektoru u BiH u saradnji sa UNDP-om;

6. Revolving fond

a. Revolving fond za energijsku efikasnost;

b. Revolving fond za održivo korištenje i zaštitu voda i reciklažu otpada.

U prethodnom periodu Fond je intenzivno radio i uspostavio Revolving fond koji podrazumijeva fond novčanih sredstava uspostavljen za finansiranje unaprijed definisanih odgovarajućih projekata u oblasti energijske efikasnosti, kao i oblasti zaštite voda i reciklaže otpada. Ovo je novi finansijski mehanizam koji podrazumjeva dodjelu beskamatnog zajma korisniku za realizaciju projekta koji samom korisniku donosi uštede iz kojih isti može vratiti zajam. Uštede se mogu postići racionalnim upravljanjem energijom, vodama, kao i otpadom, za što je Fond uradio metodologiju i primjere iz ciljanih oblasti.

7. Informacioni sistem Fonda i osiguranje sistemskog praćenja parametara za ocjenu stanja okoliša

Obzirom da je u Fondu uspostavljena jedinstvena baza podataka u koju se unose svi prijavljeni projekti za finansiranje, kao i kroz koju se vrši tehničko i finansijsko praćenje realizacije svih Ugovora sa korisnicima sredstava Fonda, vrši unos i obrada podataka iz izvještaja na temelju kojih se ostvaruju prihodi Fonda, tj. Izdaju rješenja o naplati naknada, te prati status stručno, pravno i finansijski, svake godine postoji potreba za održavanjem i razvojem ove baze. 

Uspostavljanje informacionog sistema upravljanja otpadom je cilj definiran Federalnim planom upravljanja otpadom 2012. - 2017. U tom smislu kao jedna od planiranih aktivnosti Fonda u ovoj oblasti je i projekat uspostavljanja jedinstvenog informacionog sistema upravljanja otpadom, a u saradnji sa nadležnim Federalnim ministarstvom okoliša i turizma. Izmjenama i dopunama Zakona o upravljanju otpadom Fondu je dato zaduženje uspostavljanja i vođenja informacionog sistema upravljanja otpadom. Izrada projekta i kreiranje software-a se realizira u saradnji sa UNDP-om.

Zakonom o energijskoj efikasnosti u FBiH predviđena je uspostava IS EE u Fondu . U okviru projekta  „Promocija energetske efikasnosti u BiH“ koji se realizira u saradnji sa GIZ-om radi se na uspostavi integralnog ISEE.  

Kao pripremu za prihvatanje obaveza iz Zakona, Fond je pokrenuo aktivnosti formiranja baze podataka koja će biti sastavni dio sveobuhvatne platforme. Ova baza ima za cilj da na jednom mjestu budu podaci svih javnih objekata na teritoriji FBiH o energetskim karakteristikama objekata. Formirana je na način da je dostavljen upitnik svim javnim objektima sa zahtjevom da se dostave traženi podaci. Ista je uspostavljena kao neophodan alat za rad ovog Fonda u smislu praćenja realizacije projekata iz ove oblasti. Isto tako će u budućnosti služiti kao polazna osnova za planiranje programa rada i programskih aktivnosti. Fond ima potpisan Petogodišnji program rada sa UNDP-om, gdje je jedna od predviđenih aktivnosti i prijenos vlasništva sa UNDP-a na Fond namjenskog software-a za praćenje potrošnje energije, EMIS. Završna faza ove aktivnosti je 31.03.2019. godine. Baza se kontinuirano puni i potreban je stalni administrativni rad i unaprjeđenje iste kako bi se dobili što kvalitetniji podaci u smislu predefinisanih analiza. EMIS platforma će biti sastavni dio ISEE kao i uspostavljena MVP platforma u Fondu.

Shodno Zaključku Vlade FBiH V. Broj: 146/2018 od 01.02.2018., Fond je zaužen da otpočne aktivnosti na uspostavljanju informacionog sistema zaštite prirode. U tom smislu je osigurana saradnja sa GIZ-om u okviru projekta „Regionalna mreže za upravljanje informacijama o biološkoj raznolikosti i izvještavanje (BIMR)“. Kroz ovaj projekt je otpočela aktivnost uspostavljanja IS najprije kroz bazičnu web aplikaciju, a zatim će se nastaviti razvijati u narednim godinama.

Kroz navedene programske aktivnosti od početka operativnog rada (2010. godine) Fond je sufinansirao 859 projekata za koje je ukupno odobrio 82 miliona KM i to:

· za projekte zaštite zraka i energijske efikasnosti zraka oko 17 miliona KM (122 projekta),

· za projekte zaštite prirode oko 2 miliona KM (sufinansirano 60 projekata - programska aktivnost uspostavljena 2016. godine)

· za projekte remedijacije tla oko 1,5 miliona KM (sufinansirano 29 projekata - programska aktivnost uspostavljena 2016. godine)

· za projekte upravljanja otpadom oko 3,4 miliona KM (68 projekata)

· za projekte zaštite voda oko 52 miliona KM (421 projekt)

· za projekte podizanja javne svijesti o značaju zaštite okolišu oko 3 miliona KM (131 projekat)

· za hitne intervencije u okolišu usljed prirodnih nepogoda kao i prevencije i sanacije incidenata oko 2,5 miliona KM.

AKCIONI PLAN 4. ZAŠTITA PRIRODE

STRATEŠKI CILJ 4.1. ZAŠTITA BIODIVERZITETA I GEODIVERZITETA FBIH KROZ USPOSTAVU I JAČANJE INSTITUCIONALNOG OKVIRA ZA REALIZACIJU EFIKASNIH MJERA

Operativni cilj 4.1.2 Inventarizacija vrsta flore, faune i fungija i identifikacija tipova staništa

Aktivnosti istraživanja vrsta flore, faune i fungija i staništa se provode u okviru različitih projekata finansiranih od strane Fonda za zaštitu okoliša FBiH. 

Operativni cilj 4.1.3. Procjena stepena ugroženosti vrsta i staništa u skladu sa IUCN

Donesena je Crvena lista ugroženih divljih vrsta i podvrsta biljaka, životinja i gljiva, sa stepenom ugroženosti („Službene novine Federacije BiH“, broj: 7/14). Ukupno utrošena sredstva: 160.000,00 KM  

Operativni cilj 4.1.4. Uspostava mreže postojećih i novih zaštićenih područja

· Redovna pomoć JP NP „Una“ u cilju dostizanja samoodrživog upravljanja. U proteklom periodu, od osnivanja NP “Una”, iz Budžeta Federacije BiH je izdvojeno i investirano 4.230.000 KM.

· Za izgradnju vodovodne mreže u području NP Una dodijeljena su financijska sredstva u iznosu od 100.000,00KM za izgradnju vodovodne mreže (Gradu Bihaću)

· Vlada Federacije BiH je za izgradnju i modernizaciju postojećih makadamskih i šumskih puteva u NP Una iz sredstava utvrđenih Budžetom FBiH izdvojila i doznačila Unsko-sanskom kantonu i Gradu Bihaću 1.000.000,00KM

· U skladu sa Odlukom o usvajanju programa utroška sredstava sa kriterijima raspodjele „Akcioni plana strategije okoliša Sufinanciranje programa podrške boljem funkcioniranju upravljanja uspostavljenim zaštićenim područjima u Federacije BiH“ utvrđenog Budžetom Federacije BiH za 2011., 2012., 2013., 2014., 2015., 2016., 2017., i 2018 godinu, izdvojeno i investirano u zaštićena područja Federacije BiH 3.350.000,00 KM kako slijedi:

· Zaštićena područja Kantona Sarajevo (ZP Bijambare, SP Vrelo Bosne, SP Skakavac, ZP Trebević) 752.400,06 KM

· PP Hutovo Blato (849.174,80KM); 
· PP Blidinje (560.207,13 KM); 
· ZP Konjuh (480.000,00 KM); 
· ZP Tajan (239.055,00 KM);

· Vjetrenica (484.457,75 KM) 
· SP Prokoško jezero (42.845,00 KM).

· U okviru GEF-projekta „Zaštićena šumska i planinska područja“ urađena su dva plana upravljanja za NP Una i PP Blidinje, urađena je Ekološka ocjena za NP Una i PP Blidinje i urađena je Studija izvodljivosti za područje: Prenj, Čvrsnica, Čabulja,Vran; Ukupno utrošena sredstva iznose 551.877,50 KM

· Urađen je Prednacrt Zakona o NP Igman, Bjelašnica, Treskavica kanjon rijeke Rakitnice;

· Urađen je Prednacrt Zakona o NP Prenj, Čvrsnica, Čabulja i Vran

· U okviru projekta finansiranom od strane Švedske agencija za međunarodni razvoj i saradnju, definisana su 122 potencijalna Natura 2000 područja u BiH, od toga u FBiH 58 područja.Također je urađen i Plan upravljanja za Vranicu i Tišinu, kao buduća Natura 2000 područja.

· U okviru GEF-projekta „Postizanje očuvanja biološke raznolikosti kroz uspostavljanje i efikasno upravljanje zaštićenim područjima i izgradnju kapaciteta za zaštitu prirode u BiH“, koji je u fazi realizacije (1.382.208,00 KM), predviđena je uspostava sljedećih zaštićenih područja:

· Zaštićeno područje Bjelašnica, Igman, kanjon Rakitnice; 

· Zaštićeno područje Livanjsko polje 

· Zaštićeno područje Vjetrenica, 

· Zaštićeno područje „Zvijezda“;

· Botanički i floristički rezervat „Mediteranetum Neum“. 

Operativni cilj 4.1.5. Jačanje zakonske regulative

· Donesen Zakon o zaštiti prirode („Službene novine Federacije BiH“ broj: 66/13)

U skladu sa ovim zakonom doneseni sljedeći podzakonski akti: 

· Uredba NATURA 2000 – zaštićena područja u Europi („Službene novine Federacije BiH“, broj: 43/11), 

· Pravilnik o načinu provođenja procjene rizika i izrade studije procjene rizika uvođenja, ponovnog uvođenja i uzgoja stranih vrsta i postupak izdavanja dozvole za unošenje stranih vrsta u Federaciju BiH („Službene novine Federacije BiH“, broj: 102/15)

· Uredba o uslovima ispuštanja otpadnih voda u okoliš i sisteme javne kanalizacije (Službene novine Federacije BiH br. 101/15; 1/16 i 101/18)

· Uredba o organizaciji načina rada i ovlastima nadzorničke službe zaštite prirode (Službene novine Federacije BiH br. 14/16) 
· Donesen Zakon o Nacionalnom parku „Una“ („Službene novine Federacije BiH“, broj 44/08) i na osnovu njega:
· Pravilnik o organizaciji, načinu rada i ovlastima nadzorničke službe zaštite prirode NP „Una“ („Službene novine Federacije BiH“, broj 33/13)

· Ratificiran je Protokol o biološkoj sigurnosti („Službeni glasnik BiH – Međunarodni ugovori“, broj: 12/08);

· Ratificirana je Konvencija o zaštiti evropskih divljih vrsta i prirodnih staništa (Bernska Konvencija)  („Službeni glasnik BiH- Međunarodni ugovori“, broj: 08/08);

· Ratificirana je Konvencija o međunarodnoj trgovini ugroženim vrstama divlje flore i faune -  CITES ( „Službeni glasnik BiH-Međunarodni ugovori“, br.11/08);

· Donesena je Odluka o uslovima i načinu provođenja Konvencije o međunarodnoj  trgovini ugroženim vrstama divljih životinja i biljaka (CITES) u Bosni i Hercegovini.

· U skladu sa obavezama prema  Konvenciji o biološkoj raznolikosti, 2018. godine započete su  aktivnosti na izradi VI Nacionalnog izvještaja (184.295,00 KM)

· Započeta izrada Pravilnika o držanju divljih zaštićenih vrsta u zatočeništvu

Operativni cilj 4.1.6. Monitoring i kontrola invazivnih vrsta

· Donesen je Akcioni plan za sprečavanje i uništavanje invazivne biljne vrste ambrozija (Ambrosia artemisifolia l.) za Federaciju BiH

· Federalno ministartvo okoliša i turizma je 2018. godine pokrenulo aktivnosti i u toku je izrada „Liste invazivnih vrsta biljaka životinja i gljiva Federacije BiH sa geografskom interpretacijom“ u ukupnoj vrijednosti 100.000,00 KM

Operativni cilj 4.1.7. Uspostava ex situ konzervacije

Uspostavljen je Centar za biljne genetske resurse – Gen banka 2009. godine u sklopu Poljoprivredno-prehrambenog fakulteta Univerziteta u Sarajevu, koja posjeduje više od 500 prinova pojedinih biljnih kultura.

Operativni cilj 4.1.9. Razvoj i jačanje CHM – mreža za razmjenu informacija

Web Portal za razmjenu informacija o biodiverzitetu uspostavljen je 2015. godine. Utrošena sredstva iznose 110.570,00 KM 

Operativni cilj 4.1.10. Jačanje informacijsko-tehničkih službi i servisa

· Započete su aktivnosti na uspostavi i razvoju Informacionog sistema za prirodu. Zakonom o zaštiti prirode predviđena je uspostava Federalnog zavoda o zaštiti prirode koji treba sistematski i koordinirano prikupljati i obrađivati podatke o zaštiti prirode na području FBiH, te uspostaviti jedinstvenu bazu podataka za prirodu što bi predstavljalo podlogu za kreiranje i planiranje zaštite prirode.  Međutim, u ovom momentu još uvijek nisu stvoreni uslovi za uspostavu istog, ali  je na prijedlog FMOiT-a Vlada FBIH zadužila Fond za zaštitu okoliša da uspostavi i razvija Informacioni sistem za zaštitu prirode sa bazom podataka (zaključak broj:146/2018 od 1.9.2018. god.). Uspostavljena je osnovna baza podataka (baza endemičnih vrsta). U toku su aktivnosti na uspostavi pojedinih tematskih baza podataka (zaštićena područja, flora, itd.)

· Započete su aktivnosti na uspostavi baze podataka Zaštićenih područja Kantona

Operativni cilj 4.1.11. Jačanje protoka informacija na međuentiteskom i unutarentiteskom nivou

· Redovna razmjena informacija i saradnja po pitanju aktivnosti u oblasti zaštite putem Međuentiteskog tijela, kao i redovna komunikacija i saradnja između federalnih i kantonalnih organa uprave. 

Operativni cilj 4.1.12. Jačanje ekološke svijesti
U cilju dizanja javne svijesti o zaštiti okoliša, na osnovu Odluke o usvajanju programa utroška sredstava sa kriterijima raspodjele „Akcioni plana strategije okoliša“ utvrđena Budžetom Federacije za 2013., 2014. i 2016. godinu za aktivnosti podizanja javne utrošeno je 350.000,00 KM.

STRATEŠKI CILJ: 4.2 ODRŽIVA UPOTREBA PRIRODNIH RESURSA

Operativni cilj 4.2.2. Očuvanje tradicionalnih znanja i iskustva u procesu upravljanja biološkom i  geološkom raznolikosti

· U okviru GEF projekta „Šumska i planinska područja“, lokalnim zajednicama NP Una dodijeljena su finansijska sredstva u iznosu od 120.198,00 KM

· U okviru GEFg projekta „Šumska i planinska područja“, lokalnim zajednicama PP Blidinje dodijeljena su finansijska sredstva u iznosu 165.388,24 KM

STRATEŠKI CILJ: 4.3 RAVNOPRAVNA RASPODJELA DOBITI OD PRIRODNIH RESURSA (BIOLOŠKA I GEOLOŠKA RAZNOLIKOST)

U svrhu dostizanja strateškog cilja vrši se kontinuiran naučno-istraživački rad realiziran kroz ekspertne timove/institucije sa svrhom dalje identifikacije geoloških resursa.

STRATEŠKI CILJ: 4.4 SMANJENJE PRITISAKA NA BIOLOŠKU I GEOLOŠKU RAZNOLIKOST FBIH

U toku su aktivnosti na revidiranju Plana upravljanja za PP Blidinje 

Ukupno uložena finansijska sredstva za zaštitu prirode iznose 12.281.303,74 KM 

AKCIONI PLAN 5.  ZAŠTITA ZEMLJIŠTA

Zemljište, odnosno zemljišni prostor i tlo su u okolišnom sistemu Federacije BiH/BiH prepoznati kao glavne komponente okoliša. Više institucija, kroz zakone iz svoje nadležnosti u Federaciji BiH se bave, direktno i indirektno  problematikom zaštite zemljišta. To su zakoni koji uređuju slijedeće oblasti: zaštitu okoliša;  prostorno planiranja i uređenja zemljišta; poljoprivredno zemljište; šume i šumska zemljišta; zaštitu prirode;  zaštitu zraka; upravljanje otpadom; građevinsko zemljište; vode i vodna zemljišta; rudarstvo i sl. Iako je bilo planirano, nije se pristupilo donošenju posebnog Zakona o zaštiti zemljišta u FBiH. Analizom postojećih praksi u svijetu i Evropskoj uniji, a posebno sagledavajući situaciju u BiH/FBiH, odustalo se od izrade jednog takvog zakona, sa naglašenom potrebom da se problematika zaštite, odnosno održivog upravljanja zemljištem unaprijedi kroz legislativu i aktivnosti navedenih nadležnih resora.  

Federalna uprava za geodetske i imovinsko-pravne poslove u svojim operativnim bazama podataka ima najviše relevantnih podataka o zemljištu. Obzirom da je ova Federalna uprava zvanično određena kao glavna institucija za uspostanu Infrastrukture prostornih podataka u Federaciji BiH u skladu sa INSPIRE direktivom EU, kao i da je vertikalno nadređena kantonalnim i općinskim upravama nadležnim za katastar zemljišta, to se identificira kao najpogodnije mjesto za uspostavu i razvoj Zemljišnog informacionog sistema, predviđenog akcionim planom Federalne strategije.

Federalni agropedološki zavod ima ulogu glavne referentne institucije za monitoring kvaliteta tla na području Federacije BiH, neograničavajući se samo na poljoprivredno zemljište,  a uz razvoj  i drugih parametara monitoringa i obrade indikatora za zemljište i tlo, kako se zahtjeva u sistemu Evropske agencije za zaštitu okoliša. 
AKCIONI PLAN 6.  ZAŠTITA ZRAKA

STRATEŠKI CILJ 6.1. OGRANIČENJE EMISIJE

Operativni cilj 6.1.1. Ograničenje emisije kiselih gasova iz velikih ložišta, uključujući prekogranični promet

· Federalni hidrometeorološki zavoda (FHMZ) u okviru svojih aktivnosti učestvuje u aktivnostima na razmjeni podataka sa EMEP stanica sa Evropskom agencijom za okoliša. Potrebno je unaprijediti sistem saradnju drzavnog nivoa prema Sekretarijatu konvencije u cilju prekograničnog praćenja prenosa zagađujućih materija.

· Rad na implementaciji odredbi Ugovora o energetskoj zajednici koji se tiče velikih postrojenja za sagorijevanje vršeno je  kroz aktivnosti MVTEO BiH i USAID projekta s ciljem implementacije Direktive 2001/80. Uskladu sa odredbama LCP Direktive-o velikim postrojenjima sa sagorijevanjem, BiH je iskoritila fleksibilni mehanizam u pogledu implementacije odredbi Direktive koji podrazumijeva izradu NERPa-Nacionalnog plana smanjenja emisija iz velikih postrojenja za sagorijevanje. NERP je usvojen od strane Vijeća Ministara BiH 30.12.2015. godine i u skladu sa datim rokom kroz Odluke Ministarskog vijeća EZ dostavljen prema Sekretarijatu EZ.

· Donesen je novi Pravilnik o graničnim vrijednostima emisje zagađujućih materija iz postrojenja za sagorijevanje (Sl. novine Federacije BiH, broj:03/2013 ), te revidiran kroz izmjene i dopune (Sl. novine FBiH, 92/17) s ciljem  usklađivanje sa odredbama Direktive 2001/80 o velikim postrojenjima sa sagorijevanjem i odlukama ministarskog vijeća energetske zajednice za zemlje članice Ugovora o energetskoj zajednici.

Operativni cilj 6.1.2. Ograničenje emisije iz malih ložišta

Pravilnikom o graničnim vrijednostima emisije zagađujućih materija iz postrojenja za sagorijevanje (Sl. novine Federacije BiH, broj:03/2013 ), te revidiranim kroz izmjene i dopune (Sl. novine FBiH, 92/17) regulisana je emisija malih ložista po uzoru na Njemačko TA luft uputstvo,  kao i propise susjednih zemalja.

Operativni cilj 6.1.3. Smanjenje zagađivanja zraka iz industrije – tehnološka postrojenja

· Proveden je program čistije proizvodnje u Bosni i Hercegovini (Cleaner production in Bosnia and Herzegovina) uz učešće predstavnika institucija na državnom i entitetskom nivou, nevladinih organizacija i privrede u BiH.

· U okviru aktivnosti Federalnog ministarstva zdravlja urađen je nacrt zakona o hemikalijama, trenutno je u Parlamentarnoj proceduri usvajanja.

· Unaprijeđen sistem provjere i praćenja emisije uz detaljnija definiranje uslova, načina izrade izvještaja, ocjena rezultata mjerenje, prikaz godišnjih emisija donošenjem  Pravilnika o monitoringu emisja zagađujućih materija (Sl. novine Federacije BiH, broj:9/14), te njegovim izmjenam I dopunama (Sl. novine FBiH, 97/17)

· U skladu sa preuzetim međunarodnim obavezama definiranim  Montrealskim protokolom i pripadajućim amandmanima na isti u BiH se uspiješno implementiraju programi postepenog isključivanja supstanci koje oštećuju ozonski omotač. Izvršena je konverzija tehnologija u firmama korisnicima ODS- supstanci koje oštećuju ozonski omotač, kroz implementaciju usvojenim programa isključivanja. U finalnoj fazi su aktivnosti na  realizaciji programa isključivanja HCFC supstanci koji su predmet ratifikacije Pekinškog amandmana na Montrealski protokol.

Operativni cilj 6.1.4. Smanjenje zagađivanja zraka od saobraćaja u gradovima

· Po osnovu Zakona o Fondu za zaštitu okoliša donesena je Uredba o posebnim naknadama za okoliš koje se plaćaju pri registraciji motornih vozila (Sl. novine Federacije BiH, br.14/2011 i 26/2011)

· Po pravnom okviru definisanom Zakonom o zaštiti zraka goriva sa sadržajem olova su na zabrani koristenja  od 01. januara 2010.godine

· Po pitanju stimuliranja javnog prevoza uključujući željeznički promet u funkciji zaštite okoliša, željeznički promet u cilju prevoza putnika je intenziviran. Stimulativni mehanizmi nisu definisani. 

· Utvrđivanja cestarina i unapređenje politike određivanja cestarina se provodi kroz proces registracije u skladu sa propisima u oblasti prometa.

· Vijeće Ministara je donesenom Odlukom iz aprila 2016.godine propisalo da  u Bosnu i Hercegovinu mogu biti uvezena samo ona vozila koja ispunjavaju Euro 4 standard.

STRATEŠKI CILJ 6.2. UPRAVLJANJE KVALITETOM ZRAKA

Operativni cilj 6.2.1. Planiranje kvaliteta zraka

· Po pitanju izrade uputstva za izradu Katastra emisije u atmosferu, novim Zakonom o zaštiti zraka koji je u proceduri izrade definiraju se nosioci aktivnosti u informacionom sistemu zaštite zraka.

· Izrada uputstva za korištenje katastra emisije u prognoziranju i planiranju kvaliteta zraka je predviđena kroz projekat na polju kvaliteta zraka pokrenut u saradnji sa Švedskom ambasadom, Sida agencijom i SEPA agencijom.

· Analiza funkcioniranja monitoringa kvaliteta zraka u nekim gradovima je predviđena kroz implementaciju projekta “Program monitoringa kvaliteta zraka u BiH”  koji ima za cilj pomoć BiH u poboljšanju kvaliteta zraka i upravljanju kvalitetom zraka. Projekat je razvijan uz učešće svih nadležnih ministarstava sa nivoa države, entiteta, kantona, te stručnih institucija na polju kvaliteta zraka (hidrometeorloških zavoda i ovlaštenih institucija sa nivoa kantona).

· Provedeno je dosta aktivnosti na uspostavi federalne i kantonalnih/općinskih mreža praćenja kvaliteta zraka. Na nivou Federacije BiH, kantona i općina izvršena je nabavka automatskih stanica sa praćenje kvaliteta zraka, kroz budžetska sredstva kao i sredstva Fonda za zaštitu okoliša. Pojedini kantoni  imaju uspostavljenu mrežu praćenja. 

· Započete aktivnosti za uspostavu sistema QA/QC kroz projekat koji će se implemetirati od strane SEPA agencije.

· Zakonodavni okvir za zaštitu od buke i vibracija u FBiH je uspostavljen, te mjere zaštite od buke se provode u skladu sa istim kroz sistem okolinksih dozvola, te kroz mjere u okviru urbanizma.

STRATEŠKI CILJ 6.3. UNAPREĐENJE KORIŠTENJA ENERGIJE

Operativni cilj 6.3.1 Smanjivanje energijske intenzivnosti

· Provedene su određene edukativne aktivnosti na polju smnjivanja energijske intenzivnosti od strane privrednih komora, te popularizacija mjera energetske efikasnosti

· Uspostava i razvoj informacionog sistema u oblasti energijske efikasnosti se vrši kroz aktivnosti Fonda za zaštitu okoliša i njemu dodijeljene nadležnosti kroz Zakon o energijskoj efikasnosti.

· Donesen je Zakon o energijskoj efikasnosti,  koji tretira i energijsku efikasnost u zgradarstvu  (Sl. novine FBiH broj: 22/17), te po osnovu istog usvojena Uredba Vlade FBiH o provođenju energijskih audita i izdavanju energijskog certifikata (Sl. novine FBiH, broj 87/18), te Uredba o uslovima za davanje i oduzimanje ovlaštenja za obavljanje energijskih audita i energijsko certificiranje zgrada (Sl. novine FBiH, broj 87/18).

· Razmatrani su razni mehanizmi ESCO, Revolving Fond, obligacione sheme…

· Zakonom o energijskoj efikasnosti uveden je Institut energijskog menadžera za budžetske ustanove

· Urađen je prvi, drugi i treći Nacionalni izvještaj za Konvencije o klimatskim promjenama, te izvještaji o emisiji stakleničnim gasova sa obavezama preuzetim ratifikacijom Konvencije. Izrada četvrtog nacionalnog izvještaja je u toku.

· Po pitanju uključivanja u međunarodne programe za podsticanje snižavanja energijske intenzivnosti, provedene su i provode se odgovarajuće aktivnosti kroz programe međunarodnih donatora na polju energijeske efikasnosti

Operativni cilj 6.3.2 Podsticanje korištenja obnovljivih izvora energije

· Kroz aktivnosti Federalnog misnistarstva energije, rudarstva i industrije uspostavljen je pravni okvir za podsticaj proizvodnje iz obnovljivih izvora energije kroz Feed in tarife.

· Putem odluke Vijeća Ministara BiH usspostavljeno je DNA tijelo kao mehanizam za odobravanje  CDM projekata i NAMAs projekata za zemlje u razvoju. U skladu sa pristiglim  zahtjevima  vrši se stručna ocijene i odobravanje potencijalnih projekata od strane DNA BiH tijela.

· CDM mehanizam u cilju podsticanje proizvodnje i korištenje energije iz obnovljivih izvora uz međunarodnu podršku  je propoznat kroz strateški pristup u okviru Stratetgije niskokarbonskog urbanog razvoja.

· Kroz sistem povlaštenih proizvođača el.energije uspostavljeni su odgovarajući podsticaji uvođenja u upotrebu obnovljivih izvora energije.

Za komponentu zraka, kroz budžet FMOiT-a, ukupno je izdvojeno 646.098,00 KM i to za nabavku 3 stanice za mjerenje kvaliteta zraka: Mostar - 249.000 KM, Jajce 198.549 KM i Zenica 198.549 KM.

AKCIONI PLAN 7. UPRAVLJANJE OTPADOM

STRATEŠKI CILJ 7.1. SMANJENJE RIZIKA PO OKOLIŠ I ZDRAVLJE LJUDI I USPOSTAVA PRIORITETNE INFRASTRUKTURE ZA INTEGRALNO UPRAVLJANJE OTPADOM I STRATEŠKI CILJ

STRATEŠKI CILJ 7.2. SMANJENJE KOLIČINA OTPADA ZA FINALNO ODLAGANJE/ZBRINJAVANJE KOMUNALNOG OTPADA UZ EFIKASNIJE KORIŠTENJE RESURSA

Unapređenje stanja na općinskim deponijama

Vezano za implementaciju Pravilnika o sadržaju plana prilagođavanja upravljanja otpadom za postojeća postrojenja za tretman ili odlaganje otpada i aktivnostima koje poduzima nadležni organ (''Službene novine Federacije BiH'', broj:9/05) kroz postupke izdavanja okolišnih dozvola do danas su ukupno 64 općine pripremile Plan prilagođavanja upravljanja otpadom za svoja odlagališta. Ovaj podatak je posebno značajno istaći u vezi sa implementacijom Federalne strategije upravljanja otpadom i Federalnog plana upravljanja otpadom vezano za uspostavljanje Regionalnih centara za upravljanje otpadom. 
Unaprijeđeno je stanje na više od 40 općinskih odlagališta kroz ''Transfer za okoliš za upravljanje komunalnim otpadom, uz tehničko uređenje postojećih općinskih deponija komunalnog otpada'' uz podršku Budžeta Vlade Federacije BiH. Iz Budžeta Vlade Federacije BiH u periodu 2011.-2018.  za ove namjene izdvojeno je 10.420.000 KM.

Održivi sistem selektivnog prikupljanja i razdvajanja otpada

Vezano za razvoj sistema selektivnog razdvajanja i prikupljanja otpada doneseni su pravilnici o upravljanju ambalažnim i elektronskim i elektroničkim otpadom. Navedeni provedbeni propisi predstavljaju reforme u sektoru upravljanja otpadom. Dosadašnje prakse odlaganja otpada se mijenjaju uspostavljanjem održivih modela selektivnog razdvajanja i prikupljanja otpada. 

S tim u vezi za područje Federacije BiH su uspostavljena i ovlaštena ukupno četiri operatera sistema upravljanja otpadom. Od toga su dva za ambalažu i ambalažni otpad, a to su Ekopak, d.o.o. Sarajevo i Ekoživot, d.o.o. Tuzla. Preostala dva su ovlašteni za elektronski i elektronički otpad, i to su Zeos Ekosistem, d.o.o. Ilidža i Kim Tec eko, d.o.o. Vitez.

Osnovna zadaća operatera sistema je da ispune zahtjeve koje propisuju gore navedeni pravilnici, uz najniže održive troškove. Uvezuju sve obveznike sistema- proizvođače, uvoznike, punioce, distributere i krajnje snadbjevače sa kojima zaključuju ugovor ispunjavajući najveće moguće ekološke prednosti uz minimalan uticaj na potrošačke cijene ovih proizvoda.

Operateri sistema dostavljaju izvještaje o ispunjenju nacionalnih ciljeva za prikupljanje otpada jednom godišnje ovom ministarstvu. Izvještaji se pripremaju prema procedurama koje su propisane pravilnikom i vrši se njihovo odobravanje.

Kao rezultat rada četiri operatera sistema zaključno sa 2017. godinom, u nastavku se daju najvažniji podaci.

Ukupne količine ambalaže prijavljene kao plasirane na tržište Federacije BiH operatera sistema: Eko život d.o.o i  Ekopak d.o.o. dati su u sljedećoj tabeli:
	
	Plasirane količine ambalaže na tržište Federacije BiH po godinama

	Vrsta materijala
	2012.
	2013.
	2014.
	2015.
	2016.
	2017.

	Papir i karton
	11.720,82
	15.494,31
	24.088,72
	23.530,93
	25.875,20
	25.465,16

	Plastika
	11.555,57
	13.764,89
	17.525,37
	18.187,76
	16.583,82
	19.402,91

	Drvo
	1.366,08
	2.972,27
	8.980,70
	6.124,84
	8.484,77
	7.357,64

	Metal
	2.538,82
	2.436,06
	6.079,51
	5.501,70
	5.621,14
	5.262,84

	Višeslojni
	3.556,25
	4.630,16
	7.204,35
	5.032,02
	4.183,39
	3.730,29

	Mješani materijali
	379,94
	0,00
	0,00
	0,00
	0,00
	0,00

	Staklo
	11.016,24
	12.480,72
	15.456,32
	14.657,95
	13.587,50
	14.402,36

	Amab.onečišćena opasnim materijama
	0,00
	94,10
	87,37
	108,92
	154,20
	109,10

	UKUPNO (tona)
	42.133,71
	51.872,50
	79.422,33
	73.144,12
	74.490,02
	75.730,30


Količina ambalaže koja je obuhvaćena sistemom za oba operatera sistema iznosi 75.730 t. U ovoj količini materijala prijavljenih u sistemu dominiraju papir, plastika i staklo u iznosu od 60%, a na ostale materijale, kao što su drvo, višeslojni materijali preostaje iznos od 40%.

Obzirom da su obveznici sistema prenijeli na operatere sistema za 2017. godinu ukupan iznos od 75.730 t ambalaže, proizilazi da je zakonski cilj operatera Ekopak i Eko život za 2017. bio da iskoristi ili reciklira 35%, što iznosi 27.344 t  zbrinutog i recikliranog otpada.
Tabela sa ukupno prikupljenim ambalažnim materijalima za Ekopak i Eko život prema specifičnim ciljevima za period 2014. – 2017.godina.
	Ambalažni materijal
	Predato na reciklažu i/ili iskorištenje u 2014. (t)
	Predato na reciklažu i/ili iskorištenje u 2015. (t)
	Predato na reciklažu i/ili iskorištenje u 2016. (t)
	Predato na reciklažu i/ili iskorištenje u 2017. (t)

	
	
	
	
	

	Staklo
	826,258
	1.567,32
	2.312,32
	1.989,71

	Metal
	261,497
	441
	561
	695

	Papir
	13.010,64
	12.648
	24.987,00
	19.596,00

	Plastika
	2.886
	3.784,02
	4.118,00
	3.424,00

	Drvo
	468
	544
	1100
	973

	Višeslojna ambalaža
	511
	580
	749,00
	646,00

	Ambalaža koja sadrži i/ili je onečišćena opasnim materijama
	5,575
	10,5
	15,00
	20,73

	UKUPNO (tona)
	17.968,97
	19.595,04
	33.842,32
	27.344,44


Količina elektronskog i elektroničkog otpada  koju su obveznici sistema prenijeli na operatera sistema Kim Tec eko u 2017. godini iznosi 4.112.450,01 kg . Za navedenu količinu operater sistema je bio dužan prema zakonskom cilju da sakupi 20%, sto iznosi  995.737,60 kg sakupljenog i zbrinutog otpada.

Količina elektronskog i elektroničkog otpada  koju su obveznici sistema prenjeli na operatera sistema Zeos ekosistem u 2017. godini iznosi 6.261.677,63 kg . Za navedenu količinu operater sistema je bio dužan prema zakonskom cilju da sakupi 25%, sto iznosi  1.797.347  kg sakupljenog i zbrinutog otpada.

	
	Ukupne plasirane količine EE proizvoda na tržište Federacije BiH po godinama

	Godina
	2013
	2014
	2015
	2016
	2017

	Ukupne količine plasirane

 na tržište F BiH (kg)
	13.136.698,41
	12.312.415,79
	11.215.397
	11.207.075,35
	10.347.127,6


Tabela sa ukupno plasiranim količinama EE proizvoda na tržište Federacije BiH po godinama
Operateri sistema i Fond za zaštitu okoliša Federacije BiH su investirali određena finansijska sredstva u razvoj infrastrukture za upravljanje otpadom i projekte jačanja javne svijesti.

Izgradnja Regionalnih centara za upravljanje otpadom – RCUO

Finansiranje iz IDA i IBRD kredita putem Svjetske Banke - Projekat „Upravljanje čvrstim otpadom – faze I i II“. 

”Upravljanje čvrstim otpadom” – I faza – Kredit Svjetske Banke 

Zajmodavac: Svjetska Banka – Međunarodna asocijacija za razvoj  (IDA)

Kredit br:


3672 BOS 

Finansiranje projekta UKUPNO:

  19,660 mil SDR 

      

      Federacija B&H :                    13,177 mil SDR

      

      Republika Srpska: 

    6,422 mil SDR

Sufinansiranje :  

  2,867 mil USD Vlada FBIH

                                              1,43 mil   USD Vlada RS

Period implementacije: 31. oktobar 2002. – 30. Juni 2010.

Regije uključene u projekat i vrijednosti kreditnih zaduženja

	
	Osnovni ugovor IDA

(EUR mil)
	Dodatna sredstva IDA (EUR mil)
	Učešće Vlade (EUR mil)
	Ukupno 

(EUR mil)

	Federacija BiH
	12,105
	4,923
	2,900
	19,928

	Tuzla
	4,953
	
	
	

	Zenica
	4,127
	2,936
	
	

	Sarajevo
	2,017
	0,202
	
	

	Bihać
	1,008
	
	
	

	Livno 
	
	1,038
	
	

	Mostar
	
	0,756
	
	

	Republika Srpska
	6,052
	1,656
	1,431
	9,139

	Banja Luka
	4,035
	
	
	

	Bijeljina
	2,017
	1,656
	
	

	UKUPNO 

(FBIH+RS)
	18,202
	6,579
	4,331
	29,112


Rezultati:

· TUZLA: Nije izgrađena regionalna deponija u općini Lukavac, ali je sanirana i proširena gradska deponija Desetine u Tuzli, i izgrađena i opremljena hala za reciklažu komunalnog otpada. 

· ZENICA: Izgrađena deponija komunalnog otpada sa pratećim sadržajima, a deponija je počela sa radom 2009. godine.

· SARAJEVO: Projekt realiziran prema planiranim aktivnostima sa proširenjem kapaciteta za odlaganje i prikupljanje komunalnog otpada, kao i izgradnja hale za sortiranje komunalnog otpada i adaptacijom administrativnih prostora u sklopu deponije

· BIHAĆ: Realiziran pilot projekt za upravljanje komunalnim otpadom kao i niz aktivnosti, ali nije izgrađena deponija komunalnog otpada.  

· LIVNO: Izrađene studije izvodljivosti i uticaja na okoliš, kao i nabavka dijela mehanizacije.

· MOSTAR: Izvršeni pripremni radovi na budućoj lokaciji regionalne deponije sa radovima na izmještanju potoka koji prolazi navedenim lokalitetom.

· BANJA LUKA: Izvedeni radovi sanacije stare deponije Ramići u Banja Luci u cilju pripreme za izgradnju novih odlagališnih ploha sa regulacijom vode na tijelu postojeće deponije, nabavka mehanizacije i pratećih sadržaja na deponiji, kao i sanacija administrativnih prostora.

· BIJELJINA: Izgrađena nova deponija za odlaganje komunalnog otpada sa pratećim sadržajima i nabavkom mehanizacije. Deponija počela sa radom u decembru 2009. godine.

“Upravljanja čvrstim otpadom – II faza” – Kredit Svjetske Banke

Zajmodavac: 
Svjetska Banka – Međunarodna asocijacija za razvoj  

                                                -   Međunarodna banka za razvoj - IBRD 

Zajmoprimac: 
Bosna i Hercegovina

Federacija Bosne i Hercegovine 

Financiranje za FBIH:

               5,54 mil EUR  IDA kredit 4540BA  

                               9,35 mil EUR IBRD kredit 7629BA  

Sufinanciranje:                                       1,34 mil EUR Vlada FBIH  

UKUPNO za FBIH :                               16,23 mil EUR

Nakon otkazivanja dijela kreditnih sredstava od 30.06.2016., Svjetska banka je odobrila:

Finansiranje za FBIH:

                        3,204 mil EUR  IDA kredit 4540BA  

                                                   3,102 mil EUR IBRD kredit 7629BA  

Sufinansiranje:                                               0,9  mil EUR Vlada FBIH  

UKUPNO za FBIH :                                       7,206 mi EUR

Period implementacije: 23. oktobar 2009 – 31.oktobar 2017.

Realizacija projekta

	No.
	Region
	Credit Agreement

IDA / EUR/
	Loan Agreement

IBRD / EUR/

	1
	Mostar
	2.497.929
	 

	2
	Tomislavgrad
	117.288
	 

	3
	Gornji Vakuf
	 141.433
	 

	4
	Zivinice
	174.516
	113.134

	5
	Livno
	 
	1.179.088

	6
	Zenica
	 
	1.383.843

	7
	Bihac
	 
	  350.450

	8
	PMU
	273.083
	54.661

	
	
	3.204.249
	3.102.426


Rezultati:

· MOSTAR: Izgrađena regionalna deponija I faza spremna za primanje i upravljanje otpadom. Počela sa radom septembar 2014. godine

· TOMISLAVGRAD: Urađena studija izvodljivosti odabrane lokacije Pakline.

· GORNJI VAKUF: Urađen Projekat izgradnje I faze regionalne deponije i Studija uticaja na okoliša, ali nije mogla biti izdata okolišna dozvola i kreditor je odustao od daljeg investiranja

· BIHAĆ: Urađen Projekat izgradnje i faze regionalne deponije i Studija uticaja na okoliša, ali nije mogla biti izdata okolišna dozvola i kreditor je odustao od daljeg investiranja

· ŽIVINICE: Urađena projektna dokumentacija I obezbjeđene sve potrebne dozvole, ali nije bilo vremena za realizaciju radova prema roku završetka ukupnog projekta. Budući da ova regija ima sve potrebne dozvole ulažu se dodatni napori da se pokrenu aktivnosti na izgradnji regionalne deponije komunalnog otpada.

· LIVNO: Izgrađena regionalna deponija na lokaciji Korićina, koja je dobila upotrebnu dozvolu za rad.

· ZENICA: Sanirana i zatvorena deponija otpada u skladu sa EU standardima SIĐE u Zenici.
Finansiranje iz IPA fondova

IPA 2008

1,0 mil EUR iz IPA 2008 je putem Delegacije EU u Bosni i Hercegovini za izradu Studija izbora lokacija za regionalne deponije i Studija izvodljivosti za odabrane lokacije.

Za Federaciju BIH je određeno 600.000 EUR-a i urađeno je 6 studija i to:

	
	REGIJA
	STUDIJA ZA IZBOR LOKACIJE
	STUDIJA IZVODLJIVOSTI ODABRANE LOKACIJE

	1. Srednja Bosna 1
	Gornji Vakuf 

(Gornji Vakuf; Donji Vakuf, Bugojno i Jajce)
	DA
	DA

	2. Srednja Bosna 2. 
	 Travnik

(Travnik ; Novi Travnik i Vitez)
	DA
	

	3. Kanton Tuzla
	Zivinice

(Živinice; Banovići i Kladanj)
	DA
	DA

	4. Una Sana Kanton
	Bihać

(Sve Općine U-S Kantona + Drvar)
	
	DA


IPA 2010

Sredstva predstavljaju potporu projektu Svjetske Banke „ Upravljanje čvrstim otpadom“  i realizovana su putem Sektora za realizaciju projekata u FMOIT, a administrator je bila Svjetska Banka.

2,5 mil EUR za izgradnju reciklažnog postrojenja u Mostaru. Projekat je završen i postrojenje je postalo operativno 1. Septembra 2014. god.

IPA 2011

Drugi projekat upravljanja čvrstim otpadom: Neum, Bosanska Krupa, Srebrenik i Sarajevo Donator: EU - IPA 2011 putem Svjetske Banke
Grant br:TF015881 
Finansiranje za FBiH:
 4,465 mil EUR  

Period realizacije: februar 2016 - decembar 2016
Sredstva predstavljaju potporu projektu Svjetske Banke „ Upravljanje čvrstim otpadom“  i realizirana su putem Sektora za realizaciju projekata u FMOIT, a administrator je bila Svjetska Banka. Ugovor između Svjetske Banke i Bosne i Hercegovine je potpisan 29. oktobra 2014. god., a implementacija počela u februaru 2016. godine

Sredstva EU su predviđena za slijedeće regije:

	
	Lokacija
	Iznos

	1.
	Sarajevo
	1.425 million €

	2.
	Neum
	1.14 million €

	3.
	Bosanska Krupa
	0.95 million €

	4.
	Srebrenik
	0.95 million €

	
	TOTAL
	4.465 million €


Realizacija projekta:

	
	Region
	Vrijednost granta

/ EUR/
	Potrošeno

/EUR/

	1
	Sarajevo – KJKP Rad 
	1.425.000
	1.377.899

	2
	Neum
	1.140.000
	0,0

	3
	Bosanska Krupa
	950.000
	729.231

	4
	Srebrenik
	950.000
	779.311

	 
	TOTAL
	4.465.000
	2.886.441


Rezultati:

· BOSANSKA KRUPA: Sanirana i zatvorena deponija Krivodol u Bosanskoj Krupi

· SREBRENIK: Sanirana I zatvorena deponija u Babunovićima Srebrenik

· SARAJEVO: 

· Izgrađena nova odlagališna ploha; 

· Izgrađena nadstrešnica za selektirani material

· Selektirnica I automatska presa za baliranje

· Vaga na ulazu

· Odlagalište I prateća infrastruktura za građevinski otpad

· Nabavljen Buldozer

· NEUM Rehabilitacija odlagališta „Klepovica“ u Neumu. Izgradnja sanitarne ćelije i prebacivanje starog otpada na istu, kao i omogućavanje sanitarnog odlaganja za naredni period nije izvršeno, jer je dozvola za građenje kasnila, a Svjetska banka nije odobrila početak gradnje  

Grant sredstva Vlade Kraljevine Švedske putem SIDA-e

Nakon uspješne realizacije I faze projekta Svjetske Banke „Upravljanje čvrstim otpadom“ Švedska Vlada je odlučila da donira 10,0 mil EUR grant sredstava u oblast upravljanja otpadom u Bosni i Hercegovini.

Projekat pod nazivom: „Općinski program za upravljanje čvrstim otpadom u Bosni i Hercegovini“ je realizovan kroz  veliki broj aktivnosti:

· Prve aktivnosti su se odnosile na poboljšanje prikupljanja otpada u Općinama koje pripadaju izgrađenim regionalnim deponijama u Zenici i Bijeljini, t.j. nabavka specijalnih vozila za odvoz smeća  - „smećara“

· Nabavka opreme za regionalne deponije u Sarajevu i Zenici:

· U Sarajevu je nabavljeno 170 kontejnera za odvojeno prikupljanje otpada i manje vozilo za transport otpada

· U Zenici je nabavljen viljuškar za reciklažno dvorište

· Finansirana je kampanja za podizanje svijesti za upravljanje otpadom u BIH u iznosu od po 150.000 EUR za svaki entitet.

· Nabavka opreme za prikupljanje otpada u velikom broju Općina u BIH.

STRATEŠKI CILJ 7.3. OSIGURANJE PROVEDBE SISTEMA KROZ PRAVNI, INSTITUCIONALNI I EKONOMSKI OKVIR

U svrhu dostizanja cilja provedene su sljedeće aktivnosti:

· Izvršene su izmjene i dopune Zakona o upravljanju otpadom ( ''Službene novine Federacije BiH, broj:33/03) donošenjem Zakona o izmjenama i dopunama Zakona o upravljanju otpadom (''Službene novine Federacije BiH'', broj:72/09 i 92/17) sa ciljem stvaranja pravnog osnova za provedbu mjera iz Strategije i transpoziciju odredbi EU zakonodavstva. Transpozicija odredbi EU zakonodavstva se posebno odnosi na donošenje provedbenih propisa za posebne kategorije otpada kao što su: otpadni akumulatori, otpadna ulja, otpadne gume, otpadna vozila, itd.

· Doneseni su sljedeći provedbeni dokumenti: 

· Pravilnik o životinjskom otpadu i drugim neopasnim materijalima prirodnog porijekla koji se mogu koristiti u poljoprivredne svrhe ("Službene novine Federacije BiH", broj:8/08)

· Pravilnik o obrascu, sadržaju i postupku obavještavanja o važnim karakteristikama proizvoda i ambalaže od strane proizvođača ("Službene novine Federacije BiH", broj:8/08)

· Pravilnik o upravljanju medicinskim otpadom ("Službene novine Federacije BiH", broj:77/08)

· Pravilnik o upravljanju ambalažom i ambalažnim otpadom (''Službene novine Federacije BiH'', broj:88/11 i 28/13, 8/16, 54/16 i 103/16, 84/17) u skladu sa Direktivom 94/62/EZ o ambalaži i ambalažnom otpadu.

· Pravilnik o upravljanju otpadnom elektronskom i električnom opremom (''Službene novine Federacije BiH'', broj:87/12, 107/14, 79/16 i 8/16, 12/18) u skladu sa Direktivom 2012/19/EU i Direktivom 2008/98/EZ.

· Pravilnik o prekograničnom prometu otpada (''Službene novine Federacije BiH'', broj:7/11 i 39/15) u skladu sa Regulativom 1013/2009.

· Uredba o naknadama za plastične kese tregerice (''Službene novine Federacije BiH'', broj:9/14)

· Uredba o informacionom sistemu upravljanja otpadom (''Službene novine Federacije BiH'', broj: 97/18) u skladu sa Direktivom 401/2009/EZ Evropskog parlamenta i vijeća o Evropskog agenciji za okoliš i Evropskoj informacijskoj i promatračkoj mreži za okoliša i Direktivom 2003/4/EZ Evropskog parlamenta i vijeća o javnom pristupu informacijama o okolišu i stavljanju van snage Direktive Vijeća 90/313/EEZ.

Uredba o naknadama za plastične kese tregerice

Uredbom o naknadama za plastične kese tregerice propisuju se obveznici obračunavanja i plaćanja naknade, visina i način obračuna i plaćanja naknade za plastične kese tregerice stavljene u promet, te aktivnosti evidentiranja i izvještavanja. Kako je definirano, plastična kesa tregerica je vrsta polietilenske kese, sa ili bez aditiva za razgradnju, čija debljina stjenke ne prelazi 20 mikrona i koja nema posebno izrađene ručke, nego su one sastavni dio plastične kese.

Obveznici su trgovci registrirani na području Federacije BiH, koji troše za vlastite potrebe ili stavljaju u promet plastične kese tregerice. Oni plaćaju naknadu Fondu za zaštitu okoliša FBiH radi stavljanja u promet plastičnih kesa i to dva puta godišnje na osnovu izvještaja o količini plastičnih kesa stavljenih u promet, u obračunskim periodima i rokovima, na obrascu čiju formu i sadržaj propisuje Fond. Obveznici plaćanja su, uz izvještaj, dužni dostaviti Fondu dokaze o uplati naknade na račun Fonda.

Naknada za stavljanje u promet plastične kese koja je obuhvaćena izvještajem je 0,05 KM po komadu. Za stavljanje u promet neprijavljenih plastičnih kesa koje nisu obuhvaćene izvještajem naknada iznosi 0,08 KM po komadu, a obaveza plaćanja ove naknade utvrđuje se rješenjem nadležnog inspekcijskog organa. 

Implementacija uredbe već daje rezultate na terenu, kroz smanjenu potrošnju plastičnih vrećica i njihovom zamjenom sa vrećicama veće debljine ili cegerima.

Prema Izvještaju Fonda za zaštitu okoliša Federacije BiH kada se izvrši raspodjela sredstava prikupljenih za 2014., 2015. i 2016. godinu, na 30:70% (federacija:kanton), od ukupno prikupljenih sredstava u iznosu 780.153 KM Fondu je nakon transfera kantonima ostalo 234.046 KM.

Fond prethodno navedena prikupljena sredstva po ovom osnovu dodjeljuje u projekte zaštite okoliša, gdje se zajedno sa drugim sredstvima prikupljenim po osnovu posebnih kategorija otpada, jednom godišnje putem Javnog poziva dodjeljuje sredstva za projekte upravljanja otpadom.

STRATEŠKI CILJ 7.4. OSIGURANJE SISTEMSKOG PRAĆENJA PARAMETARA ZA OCJENU STANJA OKOLIŠA

Informacioni sistem o upravljanju otpadom

Prema Federalnoj strategiji zaštite okoliša Federacije BiH, na području čitave Federacije BiH će se uvesti jedinstveni informacioni sistem koji objedinjuje protok informacija o svim vrstama otpada dajući jednostavan i efikasan pristup informacijama tehničkog, pravnog, institucionalnog i finansijskog karaktera.

Prema Uredbi o informacionom sistemu upravljanja otpadom (‘’Službene novine Federacije BiH, broj:97/18) Informacioni sistem upravljanja otpadom će biti zasnovan na platformi koja omogućava prostorno definisanje podataka, dajući kompletnu informaciju o integralnom sistemu upravljanja otpadom (informacije o količinama otpada, infrastrukturi, legalnim i nekontroliranim odlagalištima, šemama prikupljanja otpada i sl.). Obezbjedit će se formiranje baza podataka o svim kategorijama otpada, subjektima upravljanja otpadom, proizvođačima otpada, praćenju tokova otpada, kao i proizvoda koji nakon upotrebe postaju posebne kategorije otpada, ali i preduvjete za nadzor nad provođenjem mjera i aktivnosti zaštite okoliša i praćenje ostvarenja ciljeva održivog razvoja. 

Fond za zaštitu okoliša Federacije BiH je nosilac aktivnosti na uspostavljanju, organizaciju i vođenju informacionog sistema upravljanja otpadom u Federaciji BiH.

Uspostavljanje informacionog sistema će doprinijeti usklađivanju sa evropskim zakonodavstvom koje je neophodno radi izvršenja obaveze izvještavanja prema Evropskom statističkom zavodu (Eurostat), Evropskoj agenciji za zaštitu životne sredine (EEA) i njihovo integrisanje u Evropsku mrežu za informacije i posmatranje (EIONET).

U oblasti upravljanja otpadom postignuti su sljedeći rezultati: 

· Izvršene su izmjene i dopune Zakona o upravljanju otpadom sa ciljem stvaranja pravnog osnova za provedbu mjera iz Strategije i transpoziciju odredbi EU zakonodavstva.

· Doneseno je osam novih provedbenih propisa koji se odnose na ambalažni otpad, elektronski i elektronički otpad, medicinski otpad, životinjski otpad, zbrinjavanje plastičnih kesa tregerica, prekogranični promet otpada i informacioni sistem o otpadu. Izvršena je djelimična usklađenost propisa s acquisom EU za oblast upravljanja otpadom.

· U periodu od 2015.-2017. godine je prikupljeno i izvezeno iz Federacije Bosne i Hercegovine 16.598,11 tona opasnog otpada. Prosječno na godišnjem nivou se izvozi 5.532,7 tona opasnog otpada. 

· U skladu sa zakonskim ciljevima u periodu od 2014.-2017. predato je na reciklažu 98.750,77 t ambalažnog otpada.

· U skladu za zakonskim ciljevima u 2017. godini je sakupljeno i zbrinuto 2.793,085 t elektronskog i elektroničkog otpada.

· Implementacijom Uredbe o plastičnim kesama tregericama od ukupno prikupljenih sredstava u iznosu 780.153 KM Fondu je nakon transfera kantonima ostalo 234.046 KM za projekte zaštite okoliša.

· Ukupno 64 općine su pripremile Plan prilagođavanja upravljanja otpadom za svoja odlagališta u skladu sa važećim propisima.

· Unaprijeđeno je stanje na više od 40 općinskih odlagališta. Iz Budžeta Vlade Federacije BiH u periodu 2011.- 2018.  za ove namjene izdvojeno je 10.420.000 KM.

· Fond za zaštitu okoliša Federacije BiH je nosilac aktivnosti na uspostavljanju, organizaciju i vođenju informacionog sistema upravljanja otpadom u Federaciji BiH.

Ukupna ulaganja u sektor otpada u Federaciji BIH kroz projekte stranih donatora

	DONATOR

	
	Naziv projekta
	Svjetska Banka IDA kredit

/ mill KM /
	Svjetska Banka IBRD zajam

/ mil KM/
	Vlada FBIH

/ mil KM/
	IPA 2010

/ mil KM/
	IPA 2011

/ mil KM/
	IPA 2008

/ mil KM/
	SIDA

/ mil KM/
	UKUPNO

Mil KM

	1.
	Upravljanje čvrstim otpadom

Izgradnja regionalnih sanitarnih deponija
	33,3
	
	5,80
	
	
	
	
	39,10

	2.
	Drugi projekat upravljanja čvrstim otpadom

-
Za FBIH
	6,26
	6,12
	1,76
	
	
	
	
	14,14

	3.
	Izgradnja reciklažnog postrojenja u Mostaru
	
	
	
	4,86
	
	
	
	4,86

	4.
	Drugi projekat upravljanja čvrstim otpadom Neum, Sarajevo, Bos. Krupa i Srebrenik
	
	
	
	
	5,6
	
	
	5,6

	5.
	Izrada studija za buduće regionalne deponije
	
	
	
	
	
	1,2
	
	1,2

	6.
	Općinski program upravljanja čvrstim otpadom Švedska Vlada putem SIDA
	
	
	
	
	
	
	13,0
	13,0

	           UKUPNO
	78,0 mil KM


Ukupna ulaganja u sektor otpada u Federaciji Bosne i Hercegovine do 2018. godine

· Vlada Federacije BiH putem Federalnog ministarstva okoliša i turizma kroz transfere u periodu 2011-2018: 10.420.000,00 KM

· Ulaganja kroz projekte stranih donatora putem kredita Svjetske Banke i Grant Sredstava Evropske Unije: 78.000.000,00

UKUPNO: 88.420.000,00 KM

ZAKLJUČNO RAZMATRANJE

Pravni i institucionalni okvir

U okviru okolišne legislative iz nadležnosti Federalnog ministarstva okoliša i turizma zaključno sa 2018.godinom urađeno je ukupno 7 zakona, 9 uredbi i 45 pravilnika. Izvršene su odgovarajuće izmjene i dopune postojećih zakona (3), i provedbenih propisa (5), kao i izrada potpuno novih zakona (4) i provedbenih propisa (15). Može se konstatovati da je većina propisa iz direktne nadležnosti Federalnog ministarstva okoliša i turizma planiranih akcionim planom Federalne strategije, urađena, osim nekih koji se tiču posebnih kategorija otpada.

Obzirom da se okolišna problematika mora na odgovarajući način integrisati u sektorske propise i strategije iz drugih oblasti kao što su: prostorno uređenje; vodoprivreda; šumarstvo; zdravstvo; poljoprivreda; energetika; industrija; turizam;  koncesije i dr., ostvarivana je redovna koordinacija i saradnja sa nadležnim ministarstvima u tom smislu. Kao pozitivan primjer ove saradnje možemo navesti zajedničke aktivnosti sa Federalnim ministarstvom energije, rudarstva i industrije kod zakonskog uređenja pitanja vezano za energijsku efikasnost i obnovljive izvore energije. S druge strane, iako je ostvarena među ministarska saradnje, kao ozbiljan problem možemo navesti nedonošenje novog Zakona o šumama (nadležnost Federalnog ministarstva poljoprivrede, vodoprivrede i šumarstva) i Zakona o hemikalijama i Zakona o biocidima (nadležnost  Federalnog ministarstva zdravstva).

  Zadnji rezultati monitoringa usklađenosti donesenih okolišnih propisa sa najvažnijim direktivama Evropske unije pokazuju da je u prosjeku dostignut rezultat od oko 57% usklađenosti. Pored ove transpozicije, odnosno usklađenosti, važno je napomenuti da su bitne odredbe brojnih međunarodnih okolišnih konvencija i protokola, koje je Bosna i Hercegovina ratificirala također ugrađene u okolišnu legislativu Federacije BiH, i povezano sa tim u određenim drugim propisima u Federaciji BiH i na nivou države Bosne i Hercegovine. Zaključno sa 2018.godinom Bosna i Hercegovina je ratificirala (sukcesija  i akcesija) ukupno 35 konvencija i 11 protokola,relevantnih za okoliš, a  u ovom izvještajnom periodu 10 konvencija, 1 ugovor,  4 protokola i 2 sporazuma.  

Ministarstvo vanjske trgovine i ekonomskih odnosa BiH ima određenu zakonsku nadležnost za oblast zaštite okoliša na državnom nivou. Iako je bilo planirano i načelno dogovoreno, nije se pristupilo izradi državnog zakona o okolišu i uspostavi Agencije za okoliš BiH, zbog protivljenja Vlade Republike Srpske. Nepostojanje zakonski uređenog sistema i odgovarajućih kapaciteta na nivou države predstavlja ozbiljnu prepreku za efikasno i pravovremeno provođenje preuzetih brojnih međunarodnih obaveza, posebno onih koji proizilaze iz Sporazuma o stabilizaciji i pridruživanju Evropskoj uniji, kao i za osiguranje funkcionalne koordinacije i saradnje sa nivoa države prema nižim nivoima vlasti u Bosni i Hecegovini. 

Federalno ministarstvo okoliša i turizma je glavna okosnica provođenja okolišne politike Federacije BiH, pa u tom smislu i akcionog plana Federalne strategije zaštite okoliša. Pored Sektora okoliša u Federalnom ministarstvu okoliša i turizma uspostavljena su još dva sektora relevantna za zaštitu okoliša i to: Sektor za okolišne dozvole, procjenu utjecaja na okoliš, registar i čiste tehnologije i Sektor za upravljanje otpadom, realizaciju planova i pripremu strateških projekata. Ovo se može prepoznati kao odgovarajuće jačanje kapaciteta za okoliš u Federalnom ministarstvu, ali se mora naglasiti da je stepen popunjenosti ovih sektora manji od 40% od Pravilnikom o unutrašnjoj organizaciji sistematiziranih radnih mjesta. 

Obzirom da su pokušaji za uspostavu državne Agencije za okoliš za sada propali, pokušalo se raditi na uspostavi Agencije za okoliš Federacije BiH, uz reorganizaciju i reformu postojećih federalnih, za zaštitu okoliša relevantnih institucija, ali se za ove aktivnosti nije našlo razumjevanja u Vladi Federacije BiH. Također, iako je Zakonom o zaštiti prirode („Službene novine Federacije BiH“, br. 66/13) predviđena uspostava Federalnog zavoda za zaštitu prirode, zbog nedostatka sredstava ta aktivnost također nije realizirana. Uspostava odgovarajućih stručnih i operativnih institucja koje će se baviti uspostavom integralnog informacionog sistema za okoliš, uz redovno praćenje stanja okoliša kroz sve njegove komponente i izradu odgovarajućih redovnih izvještaja o stanju okoliša, je obaveza koja stoji pred Bosnom i Hercegovinom, odnosno Federacijom BiH. Dok se to ne desi, pokrenute su odgovarajuće aktivnosti da se  kao privremeno rješenje  zaduži Fond za zaštitu okoliša i na taj način popuni ova praznina. Novi Zakon o zaštiti okoliša koji je proceduralno u formi prijedloga, uz odgovarjuću korelaciju i harmoniziranje sa Zakonom o prostornom planiranju i korištenju zemljišta na nivou Federacije BiH i Zakonom o vodama, treba da, između ostalog, pojednostavi i skrati postupke izdavanja različitih saglasnosti i dozvola, gdje u sadašnjoj praksi imamo bespotrebna dupliranje upravnih postupaka. Ovo je posebno problematično u vezi sa izdavanjem vodnih akata i okolišne dozvole.

Federalna uprava za inspekcijske poslove je značajno pojačala kapacitete inspekcijskog nadzora za okoliš i zaštitu prirode, ali to još uvijek nije dovoljno da bi se adekvatno nadziralo provođenje okolišnih i drugih  dozvola izdatih od strane Federalnog ministarstva okoliša i turizma. 

Zaštita prirode

Do sada je na području Federacije BiH u različitim kategorijama zaštite prirode,  uspostavljeno 13 zaštićenih područja koja zauzimaju oko 4,5% površine od ukupne površine Federacije BiH, a što je značajno ispod planiranog procenta od 15 %. Ovdje se kao glavna prepreka proglašenju novih zaštićenih područja, na kojim se intenzivno radilo u proteklom periodu, postavilo dobivanje zakonski propisane saglasnosti lokalnih zajednica, odnosno općina, na čijim područjima se prostire planirano zaštićeno područje.

Federalno ministarstvo okoliša i turizma je u izvještajnom periodu transferiralo značajna finansijska sredstva i druge vidove pomoći, kako JP „Nacionalni park Una“, tako i ustanovama koje upravljaju zaštićenim područjima na nivou kantona. Postoje urađene studije i analize za uspostavu još  5% novih zaštićenih područja u Federaciji BiH, i to treba da se realizira nakon dobivanja saglasnosti nadležnih općina.  

Kao posebno važne aktivnosti iz ove komponente strategije, koje nisu realizirane u proteklom izvještajnom periodu zbog nedostatka sredstava su uspostava Federalnog zavoda za zaštitu prirode i projekat: Inventarizacija vrsta flore, faune i fungija i identifikacija tipova staništa. Uz uspostavu Natura 2000 mreže, ove aktivnosti trebaju biti prioritet planiranja u narednom periodu za komponentu zaštite prirode. Do uspostave Federalnog zavoda za zaštitu prirode, određene poslove u vezi sa uspostavom informacionog sitema za zaštitu prirode će voditi Fond za zaštitu okoliša, što je već potvrđeno Zaključkom Vlade Federacije BiH. Ovo znači da će do daljnjeg Fond za zaštitu okoliša biti glavna referentna institucija za sve releventne podatke i informacije, uz obradu odgovarajućih indikatora za domaće potrebe i za ostvarivanje saradnje sa Evropskom agencijom za okoliš.

Zaštita zemljišta

Zemljište, odnosno zemljišni prostor i tlo su u okolišnom sistemu Federacije BiH/BiH prepoznati kao glavne komponente okoliša. Više institucija, kroz  zakone iz svoje nadležnosti u Federaciji BiH se bave, direktno i indirektno  problematikom zaštite zemljišta. To su zakoni koji uređuju slijedeće oblasti: zaštitu okoliša;  prostorno planiranja i uređenja zemljišta; poljoprivredno zemljište; šume i šumska zemljišta; zaštitu prirode;  zaštitu zraka; upravljanje otpadom; građevinsko zemljište; vode i vodna zemljišta; rudarstvo i sl. Iako je bilo planirano,  nije se pristupilo donošenju posebnog Zakona o zaštiti zemljišta u FBiH. Analizom postojećih praksi u svijetu i Evropskoj Uniji, a posebno sagledavajući situaciju u BiH/FBiH, odustalo se od izrade jednog takvog zakona, sa naglašenom potrebom da se problematika zaštite , odnosno održivog upravljanja zemljištem unaprijedi kroz legislativu i aktivnosti navedenih nadležnih resora.  

Federalna uprava za geodetske i imovinsko-pravne poslove u svojim operativnim bazama podataka ima najviše relevantnih podataka o zemljištu. Obzirom da je ova Federalna uprava zvanično određena kao glavna institucija za uspostanu Infrastrukture prostornih podataka u Federaciji BiH u skladu sa INSPIRE direktivom EU, kao i da je vertikalno nadređena kantonalnim i općinskim upravama nadležnim za katastar zemljišta, to se identificira kao najpogodnije mjesto za uspostavu i razvoj Zemljišnog informacionog sistema, predviđenog akcionim planom Federalne strategije.

Federalni agropedološki zavod ima ulogu glavne referentne institucije za monitoring kvaliteta tla na području Federacije BiH, neograničavajući se samo na poljoprivredno zemljište,  a uz razvoj  i drugih parametara monitoringa i obrade indikatora za zemljište i tlo, kako se zahtjeva u sistemu Evropske agencije za zaštitu okoliša. 

Zaštita zraka

Do sada uspostavljeni zakonski okvir za upravljanje kvalitetom zraka u Federaciji BiH je dovoljan da  se značajno unaprijedi stanje  kvaliteta zraka u Bosni i Hercegovini, odnosno Federaciji BiH, posebno u Sarajevskom, Tuzlanskom i Zeničko-dobojskom kantonu.

Uspostavljeni monitoring kvaliteta zraka u skladu sa akcionim planom Federalne strategije na federalnom, kantonalnom i općinskom nivou svojim transparentnim pokazivanjem stanja kvaliteta zraka po određenim parametrima u realnom vremenu, značajno je doprinio da  ova problematika postaje prioritet prvenstveno rada nadležnih institucija, ali i svekolike javnosti, medija, civilnog društva, u konačnici svijsti svakog pojedinca.

 Kao glavni problem zagađenosti zraka u ovim kantonima i šire je vezan za neprovođenje obaveza   zadatim okolišnim dozvolama od strane velikih zagađivača. Nadalje postoje evidentni problemi sa korištenjem nedozvoljenih ili neodgovarajućih energenata u malim ložištima (domaćinstvima), što uz određene probleme zagađenja koje dolaze od saobraćaja, predstavalja veliki problem posebno u vrijeme tzv. temeperaturnih inverzija i stabilnih meteo prilika u  zimskom periodu.

U skladu sa uspostavljenim sistemom kantonalne vlade imaju obavezu izrade tzv. Interventnih planova za slučajeve stanja prekomjerne zagađenosti po određenim parametrima i provođenje tih planova. Nažalost do sada se nije ozbiljnije provodila ova zakonska obaveza. 

Novim Zakonom o zaštiti okoliša i odgovarajućim provedbenim propisima Federalno ministarstvo okoliša i turizma mora unaprijediti sistem procjene utjecaja na okoliš i  izdavanje okolišnih dozvola i Registar zagađivača, na način kako je to uređeno odgovarajućim direktivama u  zakonodavstvu EU (primarno Direktiva o industrijskim emisijama i Direktiva o procjeni utjecaj na okoliš). Na ovaj način u nadležnosti Federalnog ministarstva bi bili samo veliki zagađivači i oni pogoni i postrojenja za koje se radi procjena utjecaja na okoliš. Ovim bi se uz  odgovarajuće jačanje Federalne uprave za inspekcijske poslove stvorili preduslovi kvalitetnijeg i efikasnijeg inspekcijskog nadzora. 

Postoji ozbiljna sumnja da su podaci velikih zagađivača zraka o količinama emisija za određene parametre zagađivanja (sumpor dioksid; azotni oksidi i čvrste čestice) koje dostavljaju Fondu za zaštitu okoliša za obračun naknada, netačni, što rezultira manjim prihodima po principu „zagađivač zraka“ . Da bi se ovo prevazišlo, mora se napraviti odgovarajući kontrolni mehanizam   u nadležnosti Federalne uprave za inspekcijske polove, a uz saradnju sa Federalnim hidrometeorološkim zavodom i Fondom za zaštitu okoliša. 

Federalni hidrometeorološki zavod, kao glavna referntna institucija za monitoring kvalitet zraka i klimatske promjene u Federaciji BiH, bazirano na do sada uspostavljenom sistemu, uz saradnju sa nadležnim kantonalnim institucijama i na državnom nivou, treba da razvija i unaprijeđuje sistem, uz funkcionalnu  saradnju sa Evropskom agencijom za okoliš. 

Upravljanje otpadom

Za oblast upravljanja otpadom, pored akcionog plana Federalne strategije, u izvještajnom periodu  je urađen i poseban Federalni plan upravljanja otpadom (2012.-2017.). Uz  legislativu, koja je značajno unaprijeđena u izvještajnom periodu, investirana su značajna sredstva u odgovarajuću infrastrukturu za uspostavu i razvoj integralnog sistema za upravljanje otpadom. Od posebnih kategorija otpada, najviše se radilo na razvoju sistema za upravljanje ambalažom i ambalažnim otpadom, kao i otpadom od električnih i  elektronskih proizvoda.

Nažalost nisu dostignuti postavljeni ciljevi za prikupljanje i recikliranje posebnih kategorija otpada, ali se može reći da su identificirane slabe karike sistema, koje uz započetu  izmjenu propisa, treba i operativno prevazići. 

Naredna projekcija razvoja infrastrukture za upravljanje komunalnim otpadom treba da bude vođena primarno na općinskom i kantonalnom nivou i usmjerena na selektivno prikupljanje otpada, razvoj reciklažnih kapaciteta, izgradnju novih i održavanje postojećih regionalnih i općinskih centara za upravljanje otpadom. Prioritet finansiranja sa federalnog nivoa (krediti; budžet; Fond za zaštitu okoliša; donatori), treba dati isključivo projektima koji su koncipirani na modelu integralnog upravljanja otpadom i koji su potpuno spremni za realizaciju (dobivene sve dozvole), uz osiguranje sopstvenih sredstava.

Bazirano na uspostavljenom sistemu, treba dalje unaprjeđivati sisteme za upravljanje posebnim kategorijama otpada i to ambalažom i ambalažnim otpadom, kao i otpadom od električnih i  elektronskih proizvoda, preko operatera sistema i Fonda za zaštitu okoliša, a za ostale posebne kategorije otpada (autogume; baterije i akumulatori; otpadna ulja, otpadni automobili isl.), iskjučivo preko Fonda za zaštitu okoliša uz depozitni sistem.

Dobro osmišljena politika i operativnost upravljanja otpadom, osim dimenzije zaštite okoliša ima svoju ekonomsku dimenziju, kroz tzv. cirkularnu ekonomiju, koja je u našem društvu još u pionirskoj fazi, ali zasigurno ima razvojni kapacitet. Ovo je osim navedenih kategorija otpada posebno važno za različite kategorije otpada koje nastaju u različitim industrijskim procesima, i predmetom su nadzora kroz okolišne dozvole.

Fond za zaštitu okoliša već uspostavlja informacioni sistem za otpad i uz saradnju sa drugim relevantnim institucijama u Bosni i Hercegovini treba da bude referentna institucija za saradnju sa Evropskom agencijom za okoliš. 

Ekonomski i finansijski pokazatelji  

Pored budžetskih, kreditnih i donatorskih sredstava kojima su finansirane aktivnosti i projekti iz akcionog plana Federalne strategije, značajno mjesto u finansiranju projekata i aktivnosti u izvještajnom periodu imao je i Fond za zaštitu okoliša. Njegova uloga u sveukupnom okolišnom sistemu, postaje sve značajnija, što smo detaljno elaborirali kroz ovaj izvještaj. 
Prema odredbama Zakona o Fondu za zaštitu okoliša Federacije BiH, prihodi Fonda za ostvarivanje djelatnosti Fonda, se osiguravaju iz naknada, i to: 

· naknada zagađivača okoliša,  

· naknada korisnika okoliša, te  

· posebne naknade za okoliš koja se plaća pri svakoj registraciji motornih vozila.

Pored ovih naknada Fond je, u skladu sa Zakonom o vodama prihodovao jedan dio vodnih naknada (15%), kao i manje značajna sredstva koja su prihod Fonda po Zakonu o upravljanju otpadom.

U izvještajnom period Fond za zaštitu okoliša je ukupno prihodovao cca 230 mil. KM, od čega je direktno kantonima  proslijeđen iznos od oko 110 mil. KM.

Preostali iznos od oko 120 mil. KM Fond je rashodovo prema prikazanom izvještaju, za projekte i aktivnosti koje su povezane sa akcionim planom Federalne strategije. Ovdje je važno napomenuti da je od ovoga iznosa 52. mil. KM potrošeno na projekte zaštite voda, koji su izvedeni ili povezani sa akcionim planom Federalne strategije upravljanja vodama. 

To znači da je za podršku projektima i aktivnostima koje su povezane sa akcionim planom Federalne strategije, Fond za zaštitu okoliša je utrošio ( ili je u započetoj realizaciji) oko 58 mil. KM.

Prema podacima iz ovoga izvještaja za realizaciju akcionog plana Federalne strategije, iz različitih izvora finansiranja (budžet Federacije BiH; krediti; donacije i sredstva Fonda za zaštitu okoliša) utrošeno je sljedeće:

· Zaštita prirode....................................................12,28 mil. KM
· Zaštita zraka .....................................................   0,65 mil. KM
· Upravljanje otpadom........................................ 88,40 mil. KM
· Putem Fonda na federalnom nivou (za različite komponente okoliša: zaštita zraka; zaštita prirode; zaštita zemljišta; dizanje svijesti o okolišu i dr........................................................58,00  mil.  KM
                                                             ukupno 159, 33 mil.KM                            

Prema preliminirnoj kalkulaciji za realizaciju sveukupnog akcionog plana Federalne strategije obračunat je iznos od oko 295 miliona KM. Ukupan iznos koji je utrošen za različite projekte i iz različitih izvora je 159 mil. KM. Ovo znači da je za realizaciju akcionog plana Federalne strategije osigurano i utrošeno približno 54% od ukupno potrebnih, odnosno planiranih sredstava.  

